
                                                 రాష్ట్రా వతరణ --- దశాబ్ది  వేడుకలు 
                                             నిన్నటి ఉద్యమ తెలంగాణ -- నేటి ఉజ్వల తెలంగాణ 
     రాష్ట్రా వతరణ దశాబ్ది  వేడుకల ప్రారంభోత్సవంలో తెలంగాణా ముఖ్యమంత్రి కేసీఆర్ మాట్లా డుతూ  
నిన్నటి దాకా ఉద్యమ తెలంగాణా, నేడు ఉజ్వల తెలంగాణా. అందుకోవాల్సిన అత్యున్నత శిఖరాలు 
మరెన్నో ఉన్నాయి. సత్తు వ ఉన్నంత వరకు రాష్ట్ర ప్రగతికి శ్రమిస్తా . అమరుల ఆశయ సాధనకు మనసా 
వాచా కర్మణా అంకితం అంటూ కేసీఆర్ పిలుపు నిచ్చారు. 
     తెలంగాణా విప్ల వాత్మక విజయ యాత్ర ఉద్యమం నుండి ఉజ్వల ప్రగతి దాకా సాగి, దశాబ్ది  ముంగిట 
నిలిచిన జయ పరంపర జన గాధ. నేడు నా రాష్ట్రం భారత వినీలాకాశంలో వెలుగులు విరజిమ్ముతున్న 
ధృవతార అని ప్రతి తెలంగాణా పౌరుని  ఛాతి ఉప్పొంగేలా ఖ్యాతి పొందే స్థా యికి తెలంగాణాను తీసుకు 
రాగలిగినందుకు నా జీవితం ధన్యమైందని భావిస్తు న్నాను. స్వరాష్ట్ర సాధన ఉద్యమానికి, తెలంగాణా పు-
నర్నిర్మాణానికి సారధ్యం వహించే సువర్ణా వకాశాన్ని, అదృష్టాన్ని , పాత్రను నాకు ప్రసాదించిన తెలంగాణా 
ప్రజానీకానికి నేను సర్వదా, శతధా, సహస్రధా కృతజ్ఞు డను. సంపదను పెంచుదాం. ప్రజలకు పంచుదాం 
అనే నినాదంతో సంక్షేమంలో తెలంగాణా స్వర్ణ యుగాన్ని ఆవిష్కరించింది. అభివృద్ధి  లో  అగ్రపథాన 
నిలిచిందని  కేసీఆర్ ఉద్ఘా టించారు. 
     ప్రతి రంగంలోనూ యావద్దేశం నివ్వెరపోయే ఫలితాలను సాధిస్తూ  , ప్రగతి పధంలో పరుగులు 
పెడుతున్న తెలంగాణా నేడు పదో వసంతం లోకి అడుగు పెట్ట డం  ఒక మైలు రాయిగా అభివర్ణించా-
రు.   దశాబ్ది  వేడుకల్లో  భాగంగా సీఎం కెసిఆర్ జూన్ 2వ తేదీ ఉదయం ముందుగా గన్ పార్కు లోని 
అమరుల స్థూ పం వద్ద  ఘనంగా నివాళులర్పించి, అక్కడనుండి సచివాలయానికి చేరుకొని, జాతీయ 
జెండాను ఆవిష్కరించారు. తరువాత పోలీసుల గౌరవ వందనం స్వీకరించారు. 
  స్వరాష్ట్ర సాధన కోసం ప్రాణత్యాగం చేసిన అమరులకు హృదయ పూర్వకంగా నివాళులర్పిస్తు న్నా. 2014 
లో అధికారంలోకి వచ్చిన నాటి నుండి భారాసా ప్రభుత్వం అమరుల ఆశయాలను, ప్రజల ఆకాంక్షలను 
నెరవేర్చేందుకు మనసా, వాచా కర్మణా అంకితమైంది. అని తెలుపుతూ  21 రోజుల పాటు దశాబ్ది  ఉత్స-
వాలు ఘనంగా నిర్వహించాలని, ప్రజలంతా ఉత్సాహంగా పాల్గొ నాలని ముఖ్యమంత్రి కోరారు. 
                                        ఢిల్లీ  లోని తెలంగాణా భవన్ లో మంథా  జగన్నాధ్ 
   ఢిల్లీ  లోని తెలంగాణా భవన్ లో శుక్రవారం రాష్ట్ర అవతరణ దినోత్సవం ఘనంగా జరిగింది. రాష్ట్ర 
ప్రత్యేక ప్రతినిధి మంథా జగన్నాథ్ జాతీయ పతాకాన్ని ఆవిష్కరించి వేడుకలను ప్రారంభించారు. ఈ 
కార్యక్రమానికి ఢిల్లీ  లోని ఫ్రాన్స్ రాయబార కార్యాలయ ప్రతినిధి లారెంట్ త్రిఫానే ప్రత్యేక అతిధిగా హాజ-
రయ్యారు. 
                                                                     ట్విన్ టవర్స్ !
                                                            హెచ్ ఓ డీ లు ఒకే చోటికి 
            రాష్ట్ర పరిపాలనకు కేంద్రమైన నూతన సచివాలయం పూర్ తి స్థా యిలోవినియోగం లోకి వచ్చింది. 
రాష్ట్ర స్థా యిలో కీలకమైన పనులన్నీ ఒకే చోట జరిగేందుకు మార్గం పడింది. ఇలాగే అన్ని ప్రభుత్వ శాఖల 
పరిధిలోని విభాగాధిపతుల (హెచ్ ఓ డీ ల ) కార్యాలయాలను ఒకే గొడుగు కిందకి తేవాలని సీఎం 
కేసీఆర్ నిర్ణయించారు.  
                                                            2000రూ నోటు మార్పిడి 
                      సెప్టెం బర్ 30 వ తేదీ తరువాత 2000 రూ నోట్లు  చెల్లవని RBI ప్రకటించడం జరిగింది.  



మే 23 నుండి సెప్టెం బర్ 30 వరకు ఖాతాల్లో  డిపాజిట్ చేసుకోవడం కానీ, మార్చుకోవడం కానీ చే-
సుకోవచ్చని RBI ప్రకటించింది.   2000 రూ నోటు మార్చుకోవాలంటే ధ్రువీకరణ పత్రం అక్కరలేదని  
SBI బ్యాంకు శాఖలకు స్పష్టం  చేసింది .
                                                కొత్త పార్లమెంట్ భవనం ప్రారంభోత్సవం 
     పార్లమెంట్ నూతన భవన ప్రారంభోత్సవం దేశ అభివృద్ధి  ప్రయాణంలో చిరస్థా యిగా నిలిచిపో-
యే ఘట్ట మని ప్రధాని మోదీ అభివర్ణించారు. మన పార్లమెంట్ కొత్త భవనం ఇతర దేశాల అభివృ-
ద్ధికి సైతం స్ఫూర్ తిగా నిలుస్త ుందని ఉద్ఘా టించారు. ఆదివారం మే  20న పార్లమెంట్ ప్రారంభోత్సవం 
సందర్భంగా లోక్ సభ సభా మందిరం లో ప్రధాని మోదీ ప్రసంగించారు. పార్లమెంట్ కొత్త భవనంలో 
ప్రతీ ఇటుక, ప్రతీ గోడ పేదల సంక్షేమానికే అంకితమని నరేంద్ర మోదీ తేల్చి చెప్పారు. ఇది కేవలం 
నిర్మాణం కాదు, 140 కోట్ల  మంది ఆకాంక్షలకు, కలలకు ప్రతిరూపం. మన స్వాతంత్ర సమర 
యోధుల కలలను సాకారం చేయడానికి ఇదొక వేదిక అని ఇది ప్రజాస్వామ్య దేవాలయం అని ప్రధాని 
మోదీ అన్నారు.  
                                       సిగ్నల్ సిబ్బంది అలసత్వం -- 288 మంది మృతులు  
                                                ఒడిశాలో రైలు పట్టా లపై మరణ మృదంగం
                       
       జూన్ 2వ తేదీ రాత్రి 7. 15 నిమిషాలకు ఒడిశా లోని బాలేశ్వర్ జిల్లా లో  బాహానగా స్టేషన్ వద్ద  
రెప్పపాటు నిర్లక్ష్యం ౩౦౦ మంది ప్రాణాలను శాశ్వతంగా మూయించగా, 1175 మందికి గాయాలు 
అయ్యాయి.  రైళ్లు  ఒకదానికొకటి ఢీకొన్న సంఘటన యావత్ దేశాన్ని తీవ్ర దిగ్భ్ర ాంతికి గురి చేసింది. 
భారత దేశ రైల్వే చరిత్రలోనే అతి పెద్ద  ప్రమాదాల్లో  ఒకటి. కోరమాండల్, హౌరా, గూడ్స్ ఒకదానికొకటి 
ఢీ కొని,  సిగ్నల్ సిబ్బంది నిర్లక్ష్యం  కారణంగా అత్యంత ప్రాధాన్యమున్న సూపర్ ఫాస్ట్   కోరమాండల్ 
ఎక్స్ ప్రెస్ సాంకేతిక లోపాల కన్నా, మానవ తప్పిదాలే కారణమని మరోసారి రుజువైంది. మెయిన్ లైన్  
లోకి వెళ్ళడానికి సిబ్బంది గ్రీన్ సిగ్నల్ ఇచ్చి, ఎందువల్లనో వెనక్కి తీసుకున్నారని తేలింది.  ట్రాక్ లోకి 
ప్రవేశించడం వల్లే  ఈ దుర ్ఘటన సంభవించినట్లు  రైల్వే శాఖ ప్రాధమిక దర్యాప్తులో తేలింది. 
చెన్ నై వెడుతున్న కోరమాండల్ ఎక్స్ ప్రెస్ మెయిన్ లైన్ లోనే చెన్ నై వెళ్లేందుకు గ్రీన్ సిగ్నల్ ఇచ్చారు. 
అయితే ఈ రైలు పొరపాటున లూప్ లైన్ లోకి ప్రవేశించింది అప్పటికే ఈ లూప్ లైన్ లోకి వెళ్లి , 
అప్పటికే అక్కడ ఆగి ఉన్న  గూడ్స్ రైలును వేగంగా ఢీకొట్టి  పట్టా లు తప్పింది. 
21 భోగీలు పట్టా లు తప్పాయి. 130 కిమీ వేగంతో వెడుతున్న ఎక్స్ ప్రెస్ రైలు దేశంలోనే ఇది నాలుగవ 
అతి పెద్ద  రైల్వే ప్రమాద ఘటన గా చెప్పుకోవచ్చు .  ప్రధాని మోదీ, మంత్రులు అంతా బాలేశ్వర్ వెళ్లి , 
ఆ ప్రమాదంలో చిక్కుకున్న వారిని చూసి, ఆ ఘటనకి సంబంధించిన విషయాలు తెలుసుకున్నారు.
ప్రమాదంలో చిక్కుకున్న వారికి తగిన సహాయ కార్యక్రమాలు చేపట్టి  , ఆర్ధికంగాను , అన్నివిధాలా  
ఆండగా ఉండాలని సూచించారు.  
                                           మంత్రి కేటీఆర్ కు ప్రజాప్రతినిధుల అభ్యర్ధనలు 
     రంగా రెడ్డి , మేడ్చల్ ప్రతినిధులు మాకూ మెట్రో రైల్ సౌకర్యం కావాలంటూ మంత్రి కేటీఆర్ ను 
అభ్యర్థిస్తు న్నారు. 
                                  
                         22న అమెరికా కాంగ్రెస్ సంయుక ్త సమావేశంలో ప్రసంగించనున్న మోదీ 
        భారత భవిష్యత్తు కి సంబంధించి మోదీ, ప్రస్తు తం రెండు దేశాలు ఎదుర్కొంటున్న ప్రపంచ 

సవాళ్లు  వంటి అంశాలను ప్రసంగించే అవకాశముంది. ఈ విషయాన్ని అమెరికా కాంగ్రెస్ కు చెందిన 
పలువురు అగ్రనేతలు ఒక ప్రకటన విడుదల చేశారు. మోదీ గౌరవార్ధం అగ్ర రాజ్య అధినేత జోబైడెన్  
22 వ తేదీన మోదీకి విందు ఇవ్వనున్నారు. మన ప్రధానుల్లో  మోదీ కన్నా ముందు రాజీవ్ గాంధీ, పీవీ 
నరసింహారావు, వాజ్ పాయ్, మన్మోహన్ సింగ్ అమెరికా కాంగ్రెస్ సంయుక ్త సమావేశంలో ప్రసంగిం-
చారు.  
                                                                 సైబర్ మోసాలు 
  సైబర్ మోసాలు పెరుగుతున్న వేళ కేంద్ర టెలికాం శాఖా మంత్రి అశ్వినీ వైష్ణవ్ దేశ ప్రజలకు కీలక వి-
జ్ఞప్తి చేశారు. మొబైల్ ఫోన్ల కు గుర్తు  తెలియని నంబర్ల నుండి కాల్స్ వస్తే లిఫ్ట్  చేయద్దని సూచించారు. 
కేంద్ర టెలికాం మంత్రిత్వ శాఖ తీసుకున్న చర్యల ఫలితంగా స్కామ్ కాల్స్, సైబర్ మోసాలకు సంబం-
ధించిన  కేసులు గణనీయంగా తగ్గా యని  ఢిల్లీ లో విలేకర్లతో మాట్లా డుతూ, మంత్రి వెల్లడించారు.  
                                                            అమ్మాయిలూ అద్భుతం! 
                                        సివిల్స్ లో మొదటి నాలుగు స్థా నాలు అమ్మాయిలవే 
      మొదటి ర్యాంకు ఇషితా కిషోర్ కి, 2వ ర్యాంకు గరిమా లోహియాకు, మూడవ ర్యాంకు తెలంగాణాకి 
చెందిన ఉమా హారతికి, నాలుగవ ర్యాంకు, స్మ్రు తి మిశ్రా ఇలా 100 లోపు 10 మంది మన వాళ్ళే. తెలుగు 
రాష్ట్రా ల నుండి 46 మందికి పైగా ఎంపిక కావడం గర్వ కారణం .
                                                              నిర్మల్ కు సిఎం కెసిఆర్ 
  జూన్ 4వ తేదీ   ఆదివారం ముఖ్య మంత్రి కెసిఆర్ నిర్మల్ లో నూతనంగా నిర్మించిన సమీకృత కలెక్టరే-
ట్ భవన సముదాయాన్ని ప్రారంభించారు. కొండాపూర్ వద్ద  నిర్మించిన భారాస పార్టీజిల్లా  కార్యాలయాన్ని 
ప్రారంభించారు. దీంతో పాటు డబుల్ బెడ్ రూమ్ ఇళ్ళ తాళాలు అందజేశారు. ఇంకా ఆరు అభివృద్ధి  
కార్యక్రమాలకు శంఖు స్థా పన చేసారు. అనంతరం బహిరంగ సభలో మాట్లా డారు . 
                                               ప్రపంచ బ్యాంకు అధ్యక్షు డిగా అజయ్ బంగా 
   ప్రపంచ బ్యాంకు అధ్యక్షు డిగా అజయ్ బంగా శుక్రవారం బాధ్యతలు చేపట్టా రు. ప్రపంచ బ్యాంకుచరి-
త్రలోనే మొదటి భారతీయ అమెరికన్ గా 63 ఏళ్ల బంగా చరిత్ర సృష్టిం చారు. బ్యాంకు 14వ అధ్యక్షు డిగా 
అయిదేళ్ళ పాటు పదవిలో కోన సాగుతారు. ఈ ఏడాది మే 3న ప్రపంచ బ్యాంకు ఎగ్జి క్యూటివ్ డైరక్టర్లు   
బంగాను అధ్యక్షు డిగా ఎంపిక చేసారు. 
                                                          కాంగ్రెస్ ను ప్రజలు ఆదరించాలి 
                                                             న్యూజెర్సీ లో రేవంత్ రెడ్డి  
       తెలంగాణా ఇచ్చిన కాంగ్రెన్ ను ప్రజలు ఆదరించాలని, తమ పార్టీ తోనే ప్రత్యేక రాష్ట్ర ఏర్పాటు 
ఆశయాలు నెరవేరుతాయని పీసీసీ అధ్యక్షుడు  ఎంపీ రేవంత్ రెడ్డి  పేర్కొన్నారు. తెలంగాణా అబ్భివ్రుద్ది-
లో భాగ స్వాములు కావాలని ప్రవాసాంధ్రులకు పిల్పునిచ్చారు. రాష్ట్రంలో ఎన్ని లక్షల ఎకరాలకు సాగు 
నీటిని అందిస్తు న్నారో శ్వేతపత్రం విడుదల చేయాలని కిసాన్ కాంగ్రెస్ రాష్ట్ర అధ్యక్షుడు  అన్వేష రెడ్డి  
ప్రభుత్వాన్ని డిమాండ్ చేసారు . 
      ప్రభుత్వం ఎప్పుడు ఏ పని చేసినా దేశ అభివృద్దే  ప్రధాన అంశంగా 
ఉండాలని , ప్రజల ఆకాంక్ష లు నెరవేర్చేవిగా ఉండాలని, ప్రజలకు అండగా 
ఉండాలని, కోరుకుందామా!                             

         సర్వేజనా సుఖినో భవంతు  
తీగవరపు శాంతి

ఉన్నదానికి భిన్నముగా మరొకటి 
ఉంటే భయం ఉంటుంది (ద్వితీ-
యాద్వై భయం భవతి). భయం 
ఉంటే నిరతిశయానందాన్ని 
పొందడం కుదరదు. కాబట్టి  
అద్వైతం తప్ప మరొకదానితో 
మోక్షం లభించదని నిర్ద్వం-
ద్వంగా చెప్పారాయన. రెండవది 
ఉంటే కదా భయం ఉంటుంది.. 
అందువల్ల  భయరహితమైన 
జీవనం అద్వైతం వల్ల  మాత్రమే 
సాధ్యమౌతుంది. జీవాత్మ, పర-

మాత్మల ఏకత్వ భావనే అద్వైత 
సిద్ధాం తానికి ప్రాతిపదిక. అందుకే 
.. ఆదిశంకరులు ఒక వైజ్ఞా నిక 
మహాశక్తి గా చెప్పబడ్డా రు.  వారి 
అద్వైతసిధ్ధాం తం జీవచైతన్య 
ప్రాధాన్యాన్ని తెలిపేదే కానీ జడాన్ని 
బ్రహ్మగా అంగీకరించలేదు. రసా-
నుభూతి ఉన్నవాడే పరమాత్మ 
కానీ రసానుభూతి లేని జడము 
పరమాత్మ కాదు అంటారు 
శంకరులు. నిజానికి ఆదిశంక-
రులను సరిగా అధ్యయనం చేసి 

అర్థం చేసుకోగలిగితే భారతీయ 
ఋషులందరినీ అధ్యయనం 
చేసినట్లే . "అభయం ప్రతిష్ఠ ాం 
విందతే" "ఏ తస్మిన్నుదరమంత-
రం కురుతే" "అధతస్య భయం-
భవతి" అని చెపుతుంది తైత్త-
రీయ ఉపనిషత్తు లో ఆనందవల్లి . 
అనగా శాశ్వతమైన సుఖదుఃఖ-
ములు వేరుగా ఉంటే దుఃఖము 
ఉన్నచోట అదే శాశ్వతమౌతుంది 
కాబట్టి  నిత్యానందకరమైన మో-
క్షాన్ని  పొందడం అసంభవం. 

శంకర
పాలకుర్ తి  రామమూర్ తి (గత సంచిక తరువాయి)

ఎందుకంటే రెండు సత్యపదా-
ర్థములు ఉండడం వీలులేదు. 
అయితే కనిపించే ఈ సుఖదుః-
ఖములు అన్నీ ఏమిటన్న ప్రశ్న-
కు అన్నీ "మిధ్య" అని చెప్పారు. 
ముక్కు చెవులు నోరు లాంటి వి-
విధావయములు ప్రత్యేకంగా గు-
ర ్తించబడినా అన్నీ కూడా శరీరం 
అనే సమష్టి లో ఎలా భాగంగా 
పరిగణించ బడతాయో... 
అలాగే నామరూపభేదాలు ఎన్ని 
ఉన్నా అన్నీ ఆ పరబ్రహ్మతత్త్వా -
న్ని ఆశ్రయించి సమష్టి  చైత-
న్యానికి ప్రతీకలే, అంటుంది, 
అద్వైతం.  దీనిని సాధించేం-
దుకు సాధనా పంచకమును 
చెప్పింది. వాటినే "అనుష్ఠా న, 
అధ్యయన, అభ్యాస, ఆధ్యా-
త్మ, అనుభూతి"లుగా చెప్పారు.  
	 ఇక మధ్వాచార్యులు 
ప్రవచించిన మతం ద్వైతం. 
ద్వైతం .. జీవాత్మ, పరమాత్మలు 
రెండూ వేర్వేరుగా ఉంటాయని 
చెపుతుంది. సృష్టి లో కంటికి 
కనిపించే ప్రతిదీ.... కంటికి కని-
పించని పరమాత్మ వాసుదేవుడి 
మీద ఆధారపడి ఉంటుందని, 
ఆయనే ఈ సృష్టి కి మూల-
కారకుడని తెలుపుతుంది. 
	 రామానుజాచార్యులు ప్ర-
తిపాదించిన వేదాంత దర్శన-
ము విశిష్టా ద్వైతము. జీవుడు, 

ప్రకృతి, ఈశ్వరుడు - మూడూ 
సత్యములని విశిష్టా ద్వైతము 
అంగీకరిస్తు న్నది. 'చిత్' అనబడే 
జీవునితోను, 'అచిత్' అనబడే 
ప్రకృతితోను కూడియే ఈశ్వరు-
డుండును. శరీరములో జీవుడు-
న్నట్లే , జీవునిలో అంతర్యామిగా 
శ్రీమన్నారాయణుడు ఉంటాడు. 
అజ్ఞా నవశమున జీవుల సంసార-
బంధమున చిక్కుకొందురు. కానీ 
భగవదనుగ్రహమువలన, సద్గు -
రుకృప వలన, భగవంతునకు 
శరణాగతులైనవారు అజ్ఞా నము-
నుండి విముక్తు లై, మరణానం-
తరము మోక్షము పొందుదురు. 
అలా నారాయణ సాన్నిధ్యము 
పొందినవారికి మరుజన్మలేదు. 
	 వేదాంతశాస్త్రం కుల 
మతాలకు అతీతమైది. నిజానికి 
వేదాంతశాస్త్ర ప్రవక ్త వ్యాసభగవా-
నుడే ఐనప్పటికీ, పరిష్కర ్త ఆది-
శంకరులే. భగవంతుడు జ్ఞా నగ-
మ్యుడే కానీ కర్మగమ్యుడు కాడు. 
శంకర సాహిత్యంలో ముఖ్యంగా 
చెప్పుకోవలసినది.. అద్వైతపరం-
గా చెప్పిన ప్రస్థా నత్రయ భాష్యం. 
బ్రహ్మ సూత్రాలు, ఉపనిషత్తు లు, 
భగవద్గీ త... ఈ మూడింటినీ 
కలిపి ప్రస్థా న త్రయం అంటారు. 
"జీవో బ్రహ్ మైవ న అపరః"అనే-
ది ఒక అత్యద్భుతమైన వైజ్ఞా -
నిక సిధ్ధాం తంగా పెద్దలందరూ 

గుర ్తించారు. జీవాత్మయే పర-
మాత్మ కావడం వల్ల  మానవుడు 
తనలోని జీవాత్మను కూలంకశం-
గా అర్థం చేసుకొని ఆ జ్ఞా నంతో 
పరమాత్మను పొందవచ్చు అనేదే 
బ్రహ్మ సూత్ర భాష్యం యొక్క 
మూలప్రతిపాదన. కాగా వేదాల 
యొక్క అంతిమంలో వేదాల 
సారాంశంగా చెప్పబడినవి ఉప-
నిషత్తు లు. ఈ రెంటి సారాంశంగా 
చెప్పబడింది గీత. ఈ మూడింటికీ 
భాష్యం చెప్పారు ఆదిశంకరులు. 
	 అందులో గీతాభాష్యం 
భౌతిక జీవనాన్ని ఆధ్యాత్మిక జీ-
వనాన్ని సమన్వయం చేస్త ుందని 
నా విశ్వాసం. గీత ఆవిర్భవించిన 
సందర్భాన్ని పరిశీలిస్తే.... అర్జు -
నుని బలపరాక్రమాలను నమ్మి 
పాండవులు యుద్ధా నికి వచ్చారు. 
వారిని అనుసరించిన సైన్యం 7 
అక్షో హిణులే అయినా అర్జును ని 
శస్త్రా స్త్ర సంపదపైన, బాణ విద్యా 
కౌశల్యం పైన ఉన్న విశ్వాసంతో 
పాండవ సైన్యం యుద్ధా నికి సన్న-
ద్ధమైంది. అప్పుడు కృష్ణు నితో 
ఇరుసేనల మధ్యలో రథాన్ని ని-
లపమని అడిగాడు అర్జునుడు . 
అటువైపు ఇటువైపు బలాలను 
ఒకసారి పరికించిన అర్జును ని-
లో సంశయం/ సందిగ్ధం పాదు-
కున్నది. ఫలితంగా "అహంకార 
మమకారాదుల" బంధనాలలో 

చిక్కిన అర్జునుడు  "తినజా-
లను నెత్తు టి కూడు మాధవా" 
అంటూ... యుద్ధం చేయలేనని 
అస్త్ర సన్యాసం చేసాడు. అప్పుడు 
కృష్ణపరమాత్మ చెప్పిన గీతాబోధ 
ఈనాటి కార్పోరేట్ పెద్దలకూ శి-
రోధార్యమైంది. కృష్ణు డంటాడు... 
"స్వధర్మం నిధనం శ్రేయం, పర-
ధర్మో భయావహ" .. స్వధర్మం 
అంటే... బాహిరమైన ఏ ప్రలోభా-
లకు లోను గాకుండా, ఏ పక్షపాత 
బుద్ధిలేకుండా, తాను చేయవ-
లసిన కర్మలను ఆచరించడం 
స్వధర్మం.. అలాకాక ఎవరి ప్రమే-
యంతోనో, భయం వల్లనో తన 
కర ్తవ్యాన్ని విడిచిపెట్ట డం పర-
ధర్మం అనబడుతుంది. ఇక్కడ 
అర్జునుడు  తాను ఆచరించ 
వలసిన కర ్తవ్యం యుద్ధం 
చేయడం... దానికి భిన్నంగా .. 
కౌరవులను తాను చంపుతున్నా-
ననే "అహంకారం"తో... తన సై-
న్యాన్ని కౌరవసేన చంపుతుందనే 
"మమకారం"తో యుద్ధాన్ని  సన్య-
సిస్తా ననడం నిజానికి అసమంజసం.  
	 అప్పుడు కృష్ణుడు ... 
చేసిన కర ్తవ్యబోధయే భగవ-
ద్గీ త.. యుద్ధం  చేయకపోతే 
సరే.. దానికి కారణం చెప్పవ-
య్యా అంటాడు. దానినే మనం 
Purpose లేదా Cause లేదా ప్ర-
యోజనం అందాము. అయితే 

ప్రతి వ్యక్తి కీ Likes and Dislikes 
ఇష్టా యిష్టా లు ఉంటాయి.. ఈ 
రెంటిలో .. ప్రయోజనమా లేక 
ఇష్టా యిష్టా లా... ఏది ఆదరణీ-
యమనేది గుర ్తించాలి. Always, 
our Likes and Dislikes 
should subordinate to the 
Purpose of our Life. ఫలితం 
ఏదైనా ప్రయోజనం మాత్రం 
యుద్ధం చేయడమే... దానికి 
భిన్నంగా ఆలోచిస్తు న్నాడు అర్జు -
నుడు. అందుకే గీతాబోధ చేయ-
వలసి వచ్చింది.. కృష్ణు నికి. కృ-
ష్ణు డందుకే ముందుగా కారణం 
చెప్పమన్నాడు.. శంకరులు తమ 
భాష్యంలో... కృష్ణుడు  అర్జును -
ని యుద్ధం చేయమని కానీ.. 
యుద్ధం చేయవద్దని కానీ చెప్ప-
లేదు.. నేనే ఎదుటివారిని చం-
పుతాననుకోవడం అహంకారం... 
నావారిని ఎదుటివారు చంపు-
తారనుకోవడం మమకారం... 
కాబట్టి  ఈ అహంకార మమకారా-
లకు లోను కాకుండా నిర్ణయం తీ-
సుకొమ్మన్నాడు. చివరగా "యధే-
ఛ్ఛసి తధాకురు" అంటూ గీతను 
ముగించాడు, కృష్ణ పరమాత్మ.   
	 శంకరుల సాహిత్యాన్ని 
ఆధారం చేసుకొని ఒక్కసారి వారి 
బోధల సారాంశాన్ని పరిశీలిస్తే... 
ధర్మం - ఇతరులు తనపట్ల  ఎలా 
ప్రవర్ తిస్ తే తాను బాధపడతాడో ఆ 

విధంగా తాను ఇతరుల పట్ల  
ప్రవర ్తించకపొవడం ధర్మంగా 
భారతం చెపుతుంది. అలాగే 
తాను ఆచరించే కర్మల వల్ల  
తనకు.. ఇతరులకు ప్రయోజనం 
కలగాలి. సోమరితనాన్ని వది-
లివేయమని చెపుతున్నాడు.. 
"ఆలస్యం హి మనుష్యాణాం శరీ-
రస్తో  మహాన్రిపుః".. ఎల్లప్పుడూ 
ఉత్సాహంగా ఉండమని చెపు-
తున్నారు శంకరులు. "ఉత్సాహం 
సాహసం ధైర్యం బుద్ధిశ్శక ్తిః పరా-
క్రమః" ఇవి ఎక్కడ ఉంటే అక్కడ 
విజయం ఉంటుందని చెపుతా-
రాయన. నిరంతరం నేర్చుకోవ-
డం జీవి లక్షణం కావాలి అలాగే  
నేర్చుకున్నది ఆచరించకపోవ-
డం మూర్ఖత్వం అంటారాయన. 
ఇతరులను వారి అవసరాలకు 
ఆదుకోవడం కన్నా గొప్ప మాన-
వత్వం లేదు అంటారు. ఎవరి-
లోనైతే సత్యం, సహనం, ఓర్పు 
ఉంటాయో అతడు విజయ 
సాధకు డౌతాడంటారాయన- 
హింస వల్ల  కలిగే పాతకాన్ని 
మించిన పాపం మరేదీ లేదని 
చెపుతారాయన - వినయ సంప-
న్నతయే అన్నింటికన్నా ఉన్నత-
మైనది అంటారు. వస్త్రేణ వపుచా 
వాచా విద్యయా వినయేవచ.. 
ధనం, విద్య, కీర్ తి  ఇవి జీవితంలో 
సాధించాల్సినవి. వాటిని సా-

ధించడమే కాదు వీటిని కా-
పాడుకోవాలి కూడా అంటారు. 
ఆరాధ్యదైవాన్ని యాంత్రికంగా 
పూజించి చేతులు దులుపుకోవ-
డం కన్నా ఆచరణలో ఉన్నతత్వం 
ఉంది అంటూ బోధిస్తు న్నారు.  
	 శంకర సాహిత్యం... 
ముఖ్యంగా సౌందర్యలహరి.. 
రెండు పార్శ్వాలలో సాగుతుంది. 
ఒకటి "శ్రీ విద్యా పార్శ్వం" కాగా 
రెండవది "అలంకారిక కల్పనా 
పార్శ్వం". లహరి అంటే గొ-
ప్పనైన తరంగాలు... ఆయన 
మనసులో సృష్టి  స్థితి లయాలకు 
అధినాయకి యైన అమ్మ స్మ-
రణలో కలిగే ఆనందాతిశయ 
తరంగాలే  ఆనంద లహరియై, 
సౌందర్య లహరియై పల్లవిం-
చింది... రసార్ణవమై సరసుల 
హృదయాలలో ప్రవహించింది... 
రంజింప చేసింది. సౌందర్యల-
హరిలోని మొదటి 41 శ్లో కాల-
ను ఆనందలహరిగా... మిగతా 
59 శ్లో కాలను సౌందర్యలహరి-
గా చెపుతారు. రూపరహితమైన 
మొదటి శ్లో కాలు అంతర్ముఖం-
గా ఆరాధించాల్సినవి కాగా రూప 
సహితంగా అమ్మను వర్ణించే 
రెండవ శ్లో కాలు బహిర్ముఖం-
గా ఆరాధించాల్సినవి. 	  
	సౌం   ద ర్య ల హ రి లో 
మొదటి శ్లో కంలోనే వారు... 

అమ్మతో కలిసినప్పుడే అయ్యకు 
అస్తిత్వం... అంటారు..  
శివః శక్త్యా యుక్తో యది 
భవతి శక్తః ప్రభవితుం 
న చే దేవం దేవో నఖలు 
కుశలః స్పందితు మపి 
అతస్త్వా మారాధ్యాం 
హరిహర విరించాదిభిరపి 
ప్రణంతుం స్తోతుం వా కథ 
మకృత పుణ్యః ప్రభవతి! 
(సౌందర్యలహరి -1) 
	 అమ్మా! సకల మంగళో-
పేతుడన సదాశివుడు కూడా నీతో 
కలిస్తే గాని ఈ జగత్తును  సృజిం-
చలేడు. నీతో కలవని సదాశివునికి 
స్పందించడానికి లేదా కదలడా-
నికి కూడా శక్తి  లేదు. త్రిమూర్తు లు 
మొదలైన దేవతలచే పూజలం-
దుకునే నీకు నమస్కరించాల-
న్నా, నిన్ను స్తుతిం చాలన్నా పూ-
ర్వజన్మ సుకృత ఫలం ఉండాలి.. 
ఆంటారు శంకరులు. 

	 ఇక్కడ చెప్పబడ్డ  "హరిహర 
విరించి"లలోని "హరుడు" త్రి-
మూర్తు లలోని శంకరుడు కాదని 
గుర ్తించాలి. ఈ శివుడిని సదా-
శివుడు అంటాము. సృష్టి  కీతడే 
ఈశ్వరుడు లేదా ప్రభువు. అనేక 
రకములైన పనులను చేసే శక్తి ని 
"ప్రభువు" అంటాము. సృష్టి , స్థితి, 
లయము, తిరోధానము, అను-
గ్రహము అనేవి పంచకృత్యము-
లు. సృజన - క్రమపద్ధతిలో ఈ 
సృష్టి  సాగడం.. స్థితి, స్థూ లరూ-
పమైన పంపంచాన్ని సూక్ష్మరూ-
పంగా మార్చడం లయం లేదా 
సంహారం.. పునస్సృష్టి  వరకు ఈ 
సూక్ష్మరూపాన్ని పరిరక్షించడం.. 
తిరోధానం... తిరిగి ప్రపంచంలో 
అవసరమైన వాటిని అవసరం 
లేని వాటిని విభజించి అనుగ్ర-
హించి ఇవ్వడం.. ఇవి పంచకృ-
త్యాలుగా చెపుతారు. నిజానికి ఈ 
పంచకృత్యాలు మనలో నిత్యమూ 
జరుగుతూనే ఉంటాయి.  ఈ 
పంచకృత్యములు నిర్వహించు-
టకు శక్తి  కలిగినవాడు, సదా-
శివుడు. మరి అతనికా "శక్తి " 
ఎలా వచ్చింది... అంటే శక్తి ని 
కూడి ఉండడం వల్లమాత్రమే. 
ఇక్కడ "దేవ" అనే మరొకశబ్దం  
వాడారు. అనగా స్వయం ప్రకాశ-
స్వభావం కలిగినవాడు లేదా సార 
రూపముగా సృష్టి యందంతా 

దాగియున్నవాడు. అమ్మవారిని 
"స్వప్రకాశా" అనగా తన వెలుగు-
లతో అన్నింటినీ వెలిగించే తల్లి  
అంటుంది లలితా సహస్రనామం.  
	 సృష్టి కి ముందు శక్తి  
మాత్రమే అంతటా ఉన్నది. 
ఆమెయే త్రిమూర్తు లను సృ-
జించినది. తదుపరి సకల సృష్టి  
జరిగింది. నిరాకార నిర్గు ణ పరబ్ర-
హ్మము నైన శక్తి  మరొక పార్శ్వమే 
సదాశివుడు. ఆ సదాశివునిలో సృ-
ష్టి చేయాలనే సంకల్పం కలిగింది. 
దానితో అతనిలో సత్యమైన స్పం-
దనలు అనగా కదలికలు లేదా 
ప్రకంపనలు కలిగాయి. అవి 
అమ్మవారి "ఇఛ్చ" వల్ల  మాత్రమే 
కలిగాయి. సత్యమైన అనడం 
వల్ల  అవి వ్యర్థమైనవి కావని చె-
ప్పుకోవాలి అంటే ఆ స్పందనలకు 
సృష్టి  జరగడమనే ప్రయోజనం 
ఉన్నది. జరగడం లేదా జరుగు-
తున్నది అంటే ఎవరో చేస్తు న్నారు 
అన్నట్లే . అంటే వారిలో సంకల్పం 
ఉన్నది, కామన (కోరిక) ఉన్నది. 
సంకల్పం, కామనలు కలవడ-
మే "ఇఛ్ఛ" అంటాము. చేస్తాను  
అనేది "సంకల్పం" కాగా చేయాలి 
అనేది "కామన". చేయడాని-
కి ఏం కావాలో, ఎలా చేయాలో 
తెలుసుకోవడం "జ్ఞా నం". ఇఛ్ఛ 
ఉన్నది, జ్ఞా నం ఉన్నది... కార్యం 
జరుగుతుందా... లేదు దానిని 

చేయాలి. ఆ చేయడమే "క్రియ". 
సదాశివుడు లేదా ఈశ్వరుడు 
ఇఛ్ఛాశక్తి తో కలసినప్పుడే కార్యం 
సాకారమౌతుంది. జ్ఞా న క్రియా-
శక్తు లు కలసి ఇఛ్ఛాశక్తి ని పరి-
పూర్ణం చేస్తా యి. ఆ ఇఛ్ఛాశక్తి నే 
"శివా" లేదా అమ్మవారు అంటు-
న్నాము. అనగా "శివుడు" శివానీతో 
కలసి నప్పుడే ఏదైనా చేయడా-
నికి సమర్ధత కలిగి ఉంటాడు.  
	 "శక ్తిః ప్రాణశ్చ జీవశ్చ మం-
త్రోనాదః శివోరపి" అనగా మం-
త్రశాస్త్రం సిద్ధించాలన్నా శక్తి యే 
ప్రాణము జీవము అవుతున్నది. 
వర్ణమాలలో "అ"కారం నుండి 
"ఆః"వరకున్న అచ్చులు శక్తి రూ-
పాలుగా, "క"కారం నుండి "క్ష"-
కారం వరకున్న హల్లు లు శివుని-
రూపాలుగా చెపుతారు. నిజానికి 
శివశక్తి  రూపాలు వేరువేరు కాదు. 
ఒకటి లేకుండా మరొకటి లేదు. 
అందుకే అమ్మను "శివశక్ తై-
క్యరూపిణీ" శివశక్తు ల అద్వైత 

బిందు స్వరూపము 
అంటుంది లలితా 
స హ స్ర నా మ ం .  
	 అంతటి లోతైన 
విజ్ఞా నం కలిగిన 
వాడు కాబట్టే  యోగ 
వాసిష్టం , భృగు గీత, 
భగవద్గీ త, వేదాంత 
డింఢిమము లాంటి 
పలు గ్రంథాల 

సారాంశాన్ని ఒక్క శ్లో కంలో 
చెప్పారు.. ఆదిశంకరులు...  
కిం జ్యోతిస్తవ భానుమాన-
హని మే రాత్రౌ ప్రదీపాదికం 
స్యాదేవం రవిదీపదర్శనవి-
ధౌ కిం జ్యోతిరాఖ్యాహి మే, 
చక్షు స ్తస్య నిమీలనస్య 
సమయే కిం ధీర్ధియోదర్శనే 
కిం తత్రాహమతో భవాన్ 
పరమకం జ్యోతిస్తదస్మి ప్రభో! 
(గురువు శిష్యుల సంభాషణము) 
గురువు: వత్సా! నీకు వస్తు -
వులను చూడడానికి అవ-
సరమైన వెలుగు ఏమిటి? 
అని ప్రశ్నిస్తు న్నాడు.. దానికి ... 
శిష్యుడు: ఆర్యా! పగలు 
సూర్యుడు, రాత్రి దీపములు 
మరియు చంద్రుడు.. 
గురువు: అయితే ఆ సూర్య చం-
ద్రులను దీపాన్ని గుర ్తించుట-
కు ఏది సహాయపడుతున్నది? 
శిష్యుడు: నేత్రము 

(కళ్ళు) అన్నాడు..  
గురువు: బాగున్నది .. మరి 
నీవు కళ్ళు మూసికొన్న-
ప్పుడు ఎలా చూస్తు న్నావు? 
శిష్యుడు: అయ్యా నా బుద్ధి చేత... 
గురువు: అది సరే కాని ఆ 
బుద్ధిని చూచు జ్యోతి ఏది? 
శిష్యుడు: ఆర్యా.. అదే 
నేను, అనగా ఆత్మ.  
ప్రభో! మీరు, నేను ఆ 
పరం జ్యోతి స్వరూపమ-
గు ఆత్మయే అని తెలిసినది.   
 
	 ఇలా తాను జీవించిన 
కొద్దికాలంలోనే అజ్ఞా నంతో చీ-
లిపోయిన సమాజాన్ని సరైన 
మార్గంలో ప్రయాణింపచేసిన 
అపర శివావతారం ఆదిశంకరా-
చార్యులు. వారి సాహిత్యం ము-
ముక్షు వులకు దారిచూపడం వల్ల  
ప్రజాదరణ పొందింది. చివరగా... 
వారి మాతృపంచకానికి నేను చా-
లారోజుల క్రింద చేసిన తెలుగు 
సేతను  పరిచయం చేస్తూ .... 

 
నీవు ముత్యమ్ము రత్నమ్ము నీవు; 
కంటి వెలుగు వీవంచు నోరార 
ప్రేమ తోడ 
పిలుచు నీనోట, తల్లిరో వేయు 
చుంటి  
తండులమ్ములు; క్షమియించు 

దయను చూపి! 
 
హరి హరీ కృష్ణ గోవింద అయ్యొ 
అమ్మొ 
యనుచు తా పంటి బిగువున 
తనదు ప్రసవ 
వేదనము భరించుచు నాకు 
పృథ్వి పైన 
జన్మ నిడిన జననికి సాష్టాం గ 
బడుదు! 
 
నను "కను" వేళ నీ కడుపునన్ 
జనియించిన బాధ యెట్టి దో 
పనిగొని మూత్రమున్ మలము 
ప్రక్కన చేయగ సైచి తెట్టు లో 
తనువు కళా విహీనమయి తప్పగ 
తేజము బాల్య చేష్ట లన్ 
దనసి భరించు నీ ఋణము 
తల్లిరొ  యేగతి దీర్చ జాలెదన్! 
 
అమ్మా! స్వప్నము నందు నన్నొ-
కట సన్యాసాకృతిన్ గాంచి, స్వ 
ప్నమ్ముల్ నేటికి కల్లలయ్యెనుర 
కన్నా యంచు, రోదించు నీ 
నెమ్మోమున్ గని దుఃఖి తాత్ము-
లగుచున్ నిస్తేజులై రెల్లరున్ 
సుమ్మీ ఆశ్రమ మందు నాడట, 
దయా స్రోతస్వినీ మ్రొక్కెదన్! 
 
అరుదెంచితిని నేను అవసాన 
సమయాన 
జలమైన గొంతులో జాల పోయ 

సవిధి శ్రాద్ధ విధులు సల్పంగ 
లేనైతి 
యితి "స్వధా" యనుచు నే నిడను 
వరణి 
తప్పక చెప్పెడు తారక మంత్రమ్ము 
చెవిలోన నేనేమొ చెప్పనయితి 
మరణ కాలంబున మాతృ వందన 
మైన 
చేయంగ లేనైతి చిత్త మలర 
 
నన్ను విడి యీవు వెళ్ల ననాధ 
నైతి 
నా అశక్తత మన్నించి నన్ను 
దయను 
గాంచు మమ్మరో, సత్కృపా 
కలిత చిత్త 
ధర్మ సంస్కార మూర్తి వందన 
శతమ్ము! 
 
సుభగ శ్రీకర వాగ్విలాస రుచిర 
స్రోతస్వినీ పూర్ణమౌ 
సభలో నక్షర దీప్తిలేని అలతున్ 
సామాన్యు నన్ నిల్పి ఈ 
శుభ సంస్కారము నంద 
జేసితిరి, మీ జూపించు ఔదార్య-
తా 
అభిమానంబుల కంజలించుట 
వినా అస్మాదృశుండేమిడున్! 
   
 నమస్సులతో కృతజ్ఞతలు 
            పాలకుర్ తి రామమూర్ తి

మహాత్ముని మౌనం అణుబాంబు కంటే 
వేయి రెట్లు ఫలితాన్నిచ్చింది 
అందుకే ఆయన మహాత్ముడయ్యాడు 
 
మనిషికి కావలసింది భయంకరమైన 
ఆకారం కాదు మనోధైర్యముండాలి 
అని రుజువు చేసింది ఆ... బక్కచిక్కిన 
శరీరం 
 
తనమౌనమే మారణాయుధం 
ఫలితంగా స్వాతంత్ర్యాన్ని సంపాదిం-
చుకున్నాం 
 
పల్లె స్వరాజ్యం కావాలి సామాన్యుడికి 
కూడా స్వాతంత్ర్యం రావాలి 
అర్ధరాత్రి స్త్రీ ఒంటరిగా యింటికి 
చేరుకునే రోజు చూడాలి 
అప్పుడే నిజమైన స్వాతంత్ర్యం వచ్చినట్లు 
ఇవి బాపూజీ కన్న కలలు!  
 
ఎక్కడుంది స్త్రీకి స్వేచ్ఛ?  
మహాత్ముడు నడిచిన ఈ నేలపై 

ఆడది ఒంటరిగా తిరిగేనా!?  
రాముడు ఏలిన ఈ రాజ్యంలో రాబందుల 
స్థైర్యవిహారం ఆగేనా? 
అడవి మృగాలు అణగారిపోతుంటే  
కొత్తగా మానవమృగాలు సమాజంలో చెలరేగి 
జింక పిల్లల్ని వేటాడి చంపేస్తున్నాయి 
 
సహజమగు నీతి నియమాలు భూస్థాపితమ-
వుతున్నాయి 
నీస్వార్థం కోసం పవిత్రమైన ఈనేల రక్తపు 
మరకలు కాకుండా మరోమహాత్ముడు 
పుట్టాలి!  
 
ఒక చెంపను కొడితే మరో చెంప చూపే 
మహాత్ములు రావాలి కావాలి 
ఈ నా భారతదేశంలో... 
 
అప్పుడే అర్ధరాత్రి స్త్రీ ఒంటరిగా తిరగగలుగు-
తుంది  
అదే నిజమైన స్వాతంత్ర్యం
            

                                - చివటం సుబ్బారావు 
                          

ఎక్కడుంది స్వేచ్ఛ? 

జీవన గమనం
పరుగులు తీసే కాలానికి 
అనుభూతుల పగ్గాలెన్నో 
చేపట్టి స్వారి చేయ్! నీ 
జీవితం నీచేతుల్లో...  
 
నేడుగా సాగుతుందిలా  
 నాడు గా మారుతుంది  అలా  
ఆపై రేపటికి చేరుతుంది 
 
నిన్నన్నది నిజం అది 
నేటికి అనుభవం 
మరి రేపన్నది ఓ... నమ్మకం!  
నాడు నేడు రేపు ఇదే 
మన జీవన గమనం 
రచించిన పుస్తకాల భావం 

గతించిన జ్ఙాప-
కాలకు రూపం 
భవిష్యత్తు తరాలకు 
ఈ చరితే ఆధారం!  
 
నిన్న నిన్ను వీడింది 
రేపు ఎదురు చూస్తుంది 
నేడు నీకు అందింది 
కోరుకున్నది చేసేయ్!  
ఆలోచిస్తూ కూర్చోకలా... 
కాలం కరిగిపోగలదు 
గతం ఒక గురువై 
నేర్పింది నీకో పాఠం  
నీ ప్రస్తుతాని-
కి అదే గొప్ప అనుభవం  

రేపటి రోజుకి 
చేస్తుంది మార్గనిర్దేశం 
 ఇప్పుడే నిన్ను నీవు మార్చు-
కుంటే రేపు రాజువు కాగలవు!  
 
జ్ఙాపకాల పరంపరలే 
మదిని తొలిచేను నిరంతరం 
తలసినంతనే కాగలదు  
నీ దేహం క్షణంలో 
ఉత్తేజం లేకుంటే నిస్తేజం!  
అందుకే సత్వగుణం నీదైతే బ్ర-
తుకంతా ఆహ్లాదభరితం

 నా జీవిత రహదారుల-

న్నీ చీకట్లు  కమ్మాయి, 
పలుకరించే పెదవులకై  వె-

తకుతున్నాను  నలుదిశలా  

 

నా ప్రే మను పొందిన 

మనసులు నన్ను విడిచి   

ఉదయపు మంచు 

వలె ఒంటరిని చేసి 

మ రు గ య్యా యి . 

గుండాల మహాలక్ష్మీ

ఓ..నా నిజ నేస్తమా!
 నా కొసమే అన్నట్లు  

అల్లం త దూరాన  కీ-
చురాళ్ళ శబ్దా లు, 

దారితెలియని  బాటసారినై  

నడి జామున ఉలిక్కిపడ్డా ను 

 

కన్ను పొడుచుకు-

న్న కానరాని కారుచీకటి 

నన్ను అలుముకున్న వేళ 

నిజమో కలయో 

తెలియక నిరాశతో  

నిశీధిలో ఎదురు-

చూస్తు న్న  నీ...కొరకై  

ఓ...నా ప్రి యనేస్తమా !

పప్పొప్పుల  రాఘవేంద్ర కుమార్

“ఏయ్ సౌమి! ఫోన్ వస్త ోంది
నీకే” అంటూ స్నేహితురాలు
అరవడంతో లాప్ టాప్ లో
పనిచేస్తు న్న సౌమ్య.... పక్కనే
ఉన్న సెల్ కేసి చూసింది .
అమ్మ ఫోనూ అంటూ ఉత్సా-
హంగా హలో...అంటూ మా-
ట్లా డడం మొదలుపెట్టిం ది .
‘ఓ..అలాగా..సరే..అమ్మా ఓకే’
అంటూ నీరసంగా ఫోన్ పె-
ట్టేసిం ది . హు.. అని పెద్దగా
నిట్టూర్చిం ది కూడా! సౌమ్య,
మరో ఇద్దరు స్నేహితురాళ్ళతో
కలిసి ..సిటీలో ఓ ఫ్లా ట్ లో
ఉంటూ ఉద్యోగం చేస్త ోంది .
ఈ మధ్య... సౌమ్యకి సన్నబ
డాలనే కోరిక పిచ్చ పిచ్చ గా
పట్టు కుంది . దాంతో...గ్రీన్
టీ తాగడం, నూనె లేని చిరు
తిండ్లు  , తీపి లేని స్వీట్లు  , కారం
లేని కరకరలు... అలవాటు
చేసుకుం టోంది . ఆకలిక్
ఆగలేక.. నీళ్ళు త్రాగడం......
ఇలా నానా పాట్లు  పడుతూ...
ఎవరైనా కాస ్తచిక్కావు
అనగానే తెగ మురిసిపోతోం -
ది. ఆ డైటిం గ్ లో భాగంగా...
నిన్నటినుం డి అన్నం కూడా
మానేసింది . అన్నం ..అందులో
తెల్లని అన్నం లో కార్బో హై డ్రేట్స్
బరువు పెం చడమే కాకుం డా ...

అన్నం ఎక్కువగా తిం టే షుగరు
వచ్చే అవకాశం ఉందని తెలుసు
కుని ...దాంతో అన్నం మానేయా
లని నిరయిం్ణ చుకుంది. అమ్మ
ఇందాక ఫోన్లో  ... తనకోసం
గోం గూర పచ్చడి పంపిస్తు న్నా -
నని చెప్పగానే ...అలా నీరుగా-
రిపోయింది . వేడివేడి అన్నం లో
గోం గూర పచ్చడి కలుపుకుని,
ఉల్లి  ముక్కలు సన్నగా తరుక్కు-
ని.. పైన వేసుకుని తిం టూ వుం టే
ఎంత రుచీ! అసలు గోం గూర
పచ్చడి తనకెం త ఇష్ట మో .....
కానీ కంట్రోల్ చేసుకోవాలి.
అన్నం మాత్రం తినకూడదు.
అబ్బ.. అమ్మ ఇప్పుడే ఆ పచ్చడి
పంపిం చాలా అని మరోసారి
నిట్టూర్చిం ది కూడా. ఆఫీసులో 
జేరిన కొతలో్త బొద్దు గా, ఒత్తైన
తలకట్టు  తో ... చక్కగా వుం డేది.
‘పాలకోవా’లా ఉంటావే అని
స్నేహితులు అంటూ ఉండేవారు.
తను చాలా లావుగా ఉండబట్టే
అలా కామెంట్లు  చేస్తు న్నా రని
దిగులుపడి, హై రాన పడి ఇలా
డైటిం గ్ ద్వా రా త్వరగా నాజూగ్గా
మారాలని గట్టి  ప్రయత్నం
చేస్త ోంది . కనపడిన పత్రికలలో..
వెబ్ సైట్ల లో బరువు తగ్గడానికి
సంబంధించి న వివరాలను
చదివి, ఆచరిం చేస్త ోంది .
అసలే..సొంత వొంట; పైగా వేళ

గాని వేళల్లో  తినడం... ఈ సన్న-
బడాలనే ధోరణి ...వీటితో సౌమ్య
మొహం పీక్కుపోయి జుట్టు
కూడా బాగా ఊడడం మొదల
య్యింది . అద్దం లో మొహం
చూసుకున్నప్పుడల్లా  ........ ఆ
సంగతి గ్రహించి నా (గమనించి -
నా) నడుము చుట్టు  కొలతల్లో
ఏదో మార్పు వచ్చింది . ఎక్కడో
ఓ చోట తేడా తెలుస్త ోంది గా...
అనుకుం టోంది . అసలే అన్నగత
ప్రాణాలు మనవి. అన్నం బదులు
ఓట్స్, సూప్ లు, బ్రెడ్డు  , రొట్టె  ఇలా
కుస్తీలు పడుతున్న సౌమ్యకి ఓ
రోజు రూమ్ మేట్ పుట్టి న రోజు
రావడంతో... ‘హోటల్లో  భోజనం
చేద్దాం  .. ఈ రోజు పార్టీ నేనిస్తు -
న్నాను...తొందరగా ఆఫీసునుం డి
వచ్చెయ్యం డి’ అంటూ సౌమ్య
ఫ్రెండ్ దీపు బలవంతం చెయ్య-
డంతో అంతా హోటల్ కి వెళ్ళా రు.
‘అయ్యో! హోటల్ భోజనం
బోలెడు కేలరీలు’ అంటూ
గొడవ చెయ్యబోయిన సౌమ్య తో
...’ఒక్కసారి తిం టే ఏం కాదు..
లైట్ గా తిను, నా కోసం’ అంటూ
దీపు బలవంతం చెయ్యడంతో
... చాలా రోజులుగా అర్ధా కలితో
కడుపు కాల్చుకుంటు న్న సౌమ్య
కూడా ఆగలేక కాస ్తఆబగా
అన్నం వద్దు లే అనుకుం టూ

అమ్మలా ఆనందంగా
పమ్మి భారతీ శర్మ

నాన్లు , గ్రేవీ కూరలు ఆబగా లా-
గిం చేసింది .
అసలే బాగా మాడి మాడి ఉన్న
ప్రేగు అంత బరువైన ఆహారా-
న్ని ఒక్కసారే అరిగిం చలేక చే-
తులెత్తెయ్యడంతో, వాంతు లు,
విరేచనాలతో సౌమ్య నీరసబడి-
పోయింది . ఫోన్లో  విషయం విన్న
సౌమ్య తల్లి , తన అక్క కూతురు
సంజనని అదే ఊళ్ళో ఉంటున్న
కారణంగా కాస ్తకూతురి పరిస్థితి
చూసి చెప్పమంది. ఊర్లో  పొలా
లు, పాడి గేదెలు, మామగారు
అన్ని రకాల తాపత్రయాలతో
ఉన్న ఆమె ఆరాటం చూసి
సంజన, ‘పిన్నీ, సౌమ్యని నేను
జాగ్రతగా్త చూసుకుం టాను,
వీలైతే ఓ రెం డు రోజులు మా
ఇంటికి తీసుకుని వెడతాను.
నువ్వేమీ దిగులు పడద్దు ’ అని
హామీ కూడా ఇచ్చింది . చెప్పి-
నట్లు  గానే సౌమ్య ఉన్న ఫ్లా ట్ కి
సంజన వెళ్లి  ... సౌమ్యకి కావ-
లసిన మందులు, పళ్ళు అన్నీ
సమకూర్చింది . సౌమ్య రూమ్
లో ఉన్న డైటిం గ్ ఛార్ట్...అల్మారీ
లోని టీ ప్యాకెట్లు  , చప్పిడి
కరకరలు ...అన్నీ చూడగానే
సంజనకి విషయం కొంత అర్ధ-
మయ్యింది . మరి కొంత సౌమ్య
స్నేహితురాళ్ళని అడిగి తెలుసు
కుంది . సౌమ్య తల్లి  ప్రేమతో
పంపించి న గోం గూర పచ్చడి
ప్యాకెట్ కవరులో అక్కడే పడి 
ఉండడం చూసి నొచ్చుకుంది .
వాంతు లు, విరేచనాలు తగ్గా యి
కానీ, అజీర్ణం వల్ల , వెర్రి నీరసం
వల్ల  సౌమ్యకి జ్వరంగా ఉన్నట్టూ ,

ఓపికే లేనట్టూ  మంచానికి అత్తు -
కునే ఉంది. పిచ్చి పిల్ల , బాగా
నీరసంగా ఉంది... ‘మరో రెం డు
రోజులు సెలవు పెట్టు  సౌమ్యా,
నాతో మా యిం టికి తీసుకుని
వెడతాను’ అని చెప్పి ... ఆమెను
తనతో తీసుకెళ్ళింది .
సంజన చెప్పినట్టు  గానే
మంచి ఆహారం, విశ్రాంతి, ఆమె
చూపించి న ప్రేమతో సౌమ్య
రెం డు రోజుల్లో  కోలుకుంది .
“అక్కా, చాలా థాంక్స్ అక్కా,
నువ్వు ఈ ఊర్లో  లేకపోయివుం -
టే నేనేమై పోయేదాన్నో. నాకు
ఓపికగానే ఉంది. రేపు అమ్మ
వస్త ోంది . ఓ నాలుగు రోజులు
నాతో ఉంటుంది . ఇక నేను
బయలుదేరతాను. ఆఫీసుతో
మాట్లా డి మరో నాలుగు రోజులు
ఇంటినుం చే పనిచేస్తా  ను”
అంది. సమయం కోసం ఎదురు
చూస్తు న్న సంజన, “అయ్యో
దీనికే ఇంత మొహమాటప-
డతావేం టి సౌమీ? నువ్వు నా
చెల్లి వి కదా. ఆమాత్రం చూసు-
కోకపోతే ఎలాగే? మీ ఊర్లో  మీ
అమ్మ దగ్గర ఉండి నేను పదవ
క్లా సు వరకు చదివాను. అప్పుడు
నువ్వు చిన్నపిల్లవి... అయినా
కాస ్తగుర్తు  ఉండే ఉంటుందిగా”
అంది. “ఊ.. అక్కా గుర్తే ”
అంది సౌమ్య. “నేను నీకో క్లా సు
పీకాలనో, అవకాశం వచ్చింది
కదా అని ...సలహాలు ఇవ్వాలనో
చెప్పట్లే దు. అర్ధా కలితో ఉంటూ
నువ్వు చేసే పనికి పూర్ తి న్యాయం
చెయ్యగలవా చెప్పు? నాజూకుత-
నానికి, చురుకుతనానికి మధ్య

చాలా తేడా ఉంది. నాజూకుగా
ఉన్నవారంతా చురుగ్గా  పని
చెయ్యాలనీ లేదు, చురుకుగా
ఉన్నవారంతా నాజుకుగా ఉండ-
కపోవచ్చు కూడా. మీ జనరేషన్
వాళ్ళలో అన్నింటికీ నిర్దిష్ట మై న
అభిప్రాయం ఉంటుంది . మీరు
వేసే డ్రస్ కాం బినేషన్స్, మీ
అభిరుచులపై చాలా చక్కని
అవగాహన ఉంటుంది . మిమ్మ-
ల్ని మీరు ఎలా ప్రజంట్ చేసు-
కోవాలో మీకు బాగా తెలుసు.
మీకు నచ్చనిది ఎవరు చెప్పినా
చెయ్యరు. మరి ఎవరో కామెంట్
చేస్తేనో లేదా ఎవరైనా సన్నబడ్డా వు
అని పొగిడితే..మరి నీకు దాని-
వల్ల  ఏమై నా నష్ట మా? లాభమా?
ఈ క్లా రిటీ ఉందా నీకు సౌమ్యా?
కోట్లా ది జనం.. మనం కొందరికి
నచ్చుతాం , కొందరికి నచ్చం .
కానీ మనం మనలా ఉండడం
మిస్ అవ్వద్దు రా! మన శరీరాని-
కి నప్పేది కట్టు  కోవడం, మనకి
నచ్చింది తినడం (మితంగా
అనుకో) దానిలో ఉండే తృప్తే
వేరు. ఈ రోజు ఈ డైటిం గ్ వివ
రాలు ఇచ్చిన పత్రికలే, రేపు
పరిశోధనల్లో  ఇది విధానం
కాదు, మరో కొత ్తవిధానం మరో
కొన్ని ఆహార పదార్ధా  లు సర్వేలో
నిరూపిం చారు అంటారు.
అప్పుడు ఇన్నాళ్ళూ అలవర-
చుకున్నవి శరీరానికి మంచిది
కాదు అంటే మళ్ళీ కొత ్తదారిలో
కొత ్తపరుగులు తియ్యాలి. ఈ
పరుగుకి గమ్యం ఎక్కడ? మన
మాట తీరు, కట్టు  బొట్టు  మనల్ని
మనం పరిచయం చేసుకునే



17జూన్ 2023

విధానం చూసి మనుషులు
ఆకర్షితు లవుతారు గాని మనం
లావా? సన్నమా? అనే ప్రశ్న కొన్ని
సందర్భాలలో తలెతదు్త . ఎక్కడో
పత్రికల్లో  నాజూకైన అమ్మాయిల-
ను చూసి ప్రభావితం అవుతున్నా  
వు. ఒక్కసారి వెనక్కి తిరిగి మీ
అమ్మని చూడు, మీ అమ్మ
చూపిం చే ఆప్యాయత,
పనితనం, ఆ ప్రేమ... ఆమె
శరీరానికి ఆమె ఇచ్చే సమయం,
సరైన సమయానికి పడుకోవడం,
వేకువనే నిద్ర లేవడం, మితంగా
అన్ని రకాలూ తిం టూ, హుషారు
గా అన్ని పనులు చేస్తూ  ... ఎంత
చురుగ్గా  ఉంటుంది ?....ఎవరోలా
ఎందుకు మనం మన అమ్మ-
ల్లా  ఉంటే చాలురా. ఆరోగ్యం
కోసం అతిగా జంక్ తినకుం డా
మన పూర్వకాలం నుం డీ మనం
తిం టూ వచ్చే ఆహారం తిం దాం.
గంటల తరబడి ఒకే చోట కూర్చో

కుం డా శరీరానికి ఎప్పుడూ ఏదో
పని కలిపిస్తూ  చురుగ్గా  ఉందాం.
మనం తలచుకుం టే ఇవన్నీ
సాధ్యమే. చిన్నపిల్లవి......... ఈ
నాజూకు మాయలో పడి ఆరోగ్యం
పాడు చేసుకోకురా!” అని అనున
యంగా చెప్పి వీడ్కోలు పలికింది
సంజన. సౌమ్య మౌనంగా అన్నీ
వింది . రూమ్ కి చేరుకున్నా,
అక్క సంజన మాటలే పదే పదే
గుర్తు కి వస్తు న్నా యి... నిజమే...
అమ్మ ఎప్పుడూ సన్నగా లేదు.
పెద్ద  జడతో, గుం డ్రటి మొహం...
విసుగు, విరామం లేకుం డా పని
చేస్తూ  ఆరోగ్యం గా, ఆనందంగా
ఉంటూ మా అందరినీ ఆనందం
గా ఉంచుతుంది . అమ్మ నిం డు
గా ఉంటుంది . అమ్మ పెద్దగా
చదువుకోకపోయినా ... అమ్మకి
అన్నీ తెలుసు. సంతృప్గా తి వండి
వడ్డిం చడం, కడుపుకు నచ్చింది
తినడం, ‘ఇలా ఉండాలి, అలా

ఉండాలి వాళ్ళు మెచ్చు కోవాలి’
అన్న తాపత్రయం అమ్మకి
అంతగా ఉండదు. అమ్మకి....
అమ్మం టే (తనంటే) చాలా ఇష్టం  ,
అందుకే మేమన్నా అమ్మకి అంతే
ఇష్టం  ...మనల్ని మనం ఇష్ట పడితే
ఎదుటివారిని ఇష్ట పడగలుగు-
తాం . అవును.. సన్నగా, లావుగా
అలా వుం డాలి, ఇలా వుం డాలి
అని అమాయకంగా ఆలోచిం చ
ను. నేను నాలా ఉంటాను.
అమ్మ ఎలా ఉంటుం దో నేనలా
ఉంటాను. మా అమ్మలా...
నిం డు చంద్రుడిలా ప్రశాం తంగా,
ఆనందంగా ఉంటాను. అమ్మ
రేపొస్త ుంది . అమ్మ చేత్తో గోం గూర
పచ్చడి అన్నం ముద్దలు తినాలి.
సౌమ్య బుర్రలోంచి పెద్ద
భారం దిగిపోయిన ఫీలిం గ్...
తృప్గా తి ఆనందంగా నిద్రలోకి
జా రు కుం  ది -

పూరి జగన్నాధ స్వామి  వైభవం

డా.పోచనపెద్ది  వెంకట మురళీ కృష్ణ

                     పూరి జగన్నాధుని రధయాత్ర తెలుగువారికి అత్యంత 
ప్రీతి పాత్రమై నది.కాని ఆ స్వామికి సంబంధించిన పురాణగాధ 
సంపూర్ణంగా కొద్దిమందికి మాత్రమే తెలుసు.   
                స్కాందపురాణాంతర్గతమైన జగన్నాధ క్షేత్ర మాహాత్త్ యాన్ని 
యధామూ లంగా, సరళ, వ్యావహారిక భాషలో అనువదించి మన 
పాఠకులకు ప్రతి నెల అందిస్తు న్నాము.    చదవండి, చదివించి 
మోక్షాన్ని  పొందండి.
                                                       -  సంపాదకురాలు

                                         49.వ అధ్యాయ.

                   పురాణం ఎలా వినాలి.

    “మహర్షి! జగన్నాధుని మాహాత్మ్యన్ని, పురుషోత్తమ క్షేత్ర యాత్రావిధానాన్ని,నీలమాధవుని రూపాన్ని ,బ్రహ్మ 
భూలోకానికి వచ్చుట మొదలయిన విశేషాలు అన్ని విన్నాం.అసలు పురాణాన్ని ఎలావినాలో” చెప్ప మని 
మహర్షు లు జైమినిని అడిగారు.జైమిని వారికి ఈవిధంగ వివరించారు.(1-7)

          ఓ మునులారా! మీరుఆడిగిన విషయాన్ని వినగానే నా నా శరీరంపులకరించింది.మీకు వివరంగా 
చెబుతాబుతాను.

             పురాణ శ్రవణం చేయడానికి ముందు కుల బ్రాహ్మణుని సత్కరించి,నీకు విష్ణు నికి భేదం లేదు. నీవు 
వ్యాసునితో సమానమయినవాడవు.”అని ప్రార్ధించి,సత్కారం చేయాలి.ఈ విధంగా ప్రతిరోజు చేయాలి.

          పురాణం వినడానికి వచ్చిన శ్రోత శుఖాసనంపై కూర్చుండి,శ్రద్ధగా వినాలి.వ్యాస పీఠంకంటె 
ఎతైన ప్రదేశంలోకూర్చోకూడదు.స్నానంచేసి,శుభ్రమైనవస్త్రా లు ధరించి,శంఖము,చక్రము,తిలకము 
ధరించి,మనస్సులో విష్ణు వును స్మరిస్తూ  ఉండాలి.పురాణమందు, బ్రాహ్మణునియందు,మంత్రమందు,తీర్

థమందు, వృద్ధు ని మాటయందు,నమ్మకం కలిగి ఉండాలి.పురాణ ప్రవచన సమయంలో ఇతరులతో 
మాట్లా డకూడదు.విచారాన్ని విడిచిపెట్టా లి.పురాణ శ్రవణం పూర ్తయ్యాక నారాయణుని స్మరించుకోవాలి.

స్వామి నామాన్ని బిగ్గర పలకాలి.

                పురాణం పూర ్తయ్యాక ఆచార్యునికి దక్షిణ ఇవ్వాలి.దక్షిణలేని కర్మ నిష్పలం. రాజులు 
ఏనుగులను,బ్రాహ్మణులు పుస్తకాన్ని,పూజా సామగ్రిని బంగారాన్ని,వెండి,ధాన్యాన్ని,వస్త్రా లను భక్తి తో ఇవ్వాలి. 
శూద్రులు వస్త్రం,బంగారం,ధాన్యం,రత్నం,అలంకారాలు, ఆవులను దానంగా ఇవ్వాలి.(8-32)

           ఈ విధంగా దక్షిణ ఇవ్వకపోతే చేసిన కర్మ నిష్పలం అవుతుంది.దక్షిణ ఇచ్చినట్ల యితే చేసిన పాపాలు 
నశిస్తా యి.బ్రాహ్మణులకు భోజనం పెట్టా లి. తరువాత వారికి తగిన విధంగా దానం చేయాలి.

          “మహర్షు లారా! మీరుకోరిన విధంగా పురాణప్రవక ్తకి,శ్రోతకి ఉండవలసిన లక్షణాలు అన్ని చెప్పాను.
మీరు ఇంకా ఏమైనా వినాలని అను కుంటున్నారా!” అని జైమిని మహర్షి అడిగాడు.

           “మహర్షి!ఇది మా భాగ్యం.పురాణం వినవలసిన విధానాన్ని సాంగోపాంగంగా చెప్పావు.ఇప్పుడు 
మేము ఇచ్చే దక్షిణ స్వీకరించమని మునులు జైమిని మహర్షిని వేడుకొన్నారు, జైమిని అనుమతి 
తీసుకొని,మహర్షు లు సమిధలు,కుశలు,పూవులు,ఫలాలు,అక్షతలు సమర్పించి,ఆనందంతో పురుషోత్తమ 
క్షేత్రానికి బయలుదేరారు.(33-46)

             స్కాందపురాణంలోని వైష్ణవ ఖండంలోని పురుషోత్తమ క్షేత్ర వైభవంలోని పురాణ శ్రవణ విధి అను 
నలభై తొమ్మిదవ అధ్యాయం సమాప్తం.

 ప్రతినాయకుడు 
   నటచక్రవర్ తి   పూజకు కూర్చునే 
వేళలో, తోటలోని పుష్పాలు కోసి, 
వెండి  సజ్జలో తెచ్చి పక్కన పెడ్తూ  
భార్య భ్రమరాంబిక,“చంద్రమౌళి 
గారు, రామశాస్త్రి గారు, శుకవాణి 
గారు వచ్చారు. నర్శి వాళ్ళని తీసు-
కొనిపోయి మేడమీది హాల్లో  కూ-
ర్చోబెట్టిం ది. వాళ్ళకి కాఫీ టిఫిన్లు  
భీమ్లీ  సిద్ధంచేస్త ోంది,” అంది.  
“పదింటికి రమ్మంటే ఎనిమిది-
న్నరకే వచ్చేశారన్నమాట. నేను 
పూజ ఎంత తొందరగా కాని-
చ్చేసినా కనీసం అరగంట సేపు 
పద్త ుంది. ఆ లోపుగా వాళ్ళకి  కాఫి 
టిఫిన్ లిచ్చేయమని భీమ్లీ  తో 
చెప్పు,” అని తళతళలాడుతున్న 
రాగిపాత్రను  దగ్గరగా లాక్కొన్నా-
డు. సరిగా తొమ్మిదింటికి- కట్టి న 
పెద్దా పురం పట్టు పంచి, కప్పుకొ-
న్న పట్టు  కండువా పరపరలా-
డుతూ శబ్దం  చేస్త ుండగా ఎన్.
సి.వర్ తి  లోనున్నమెట్ల మీదు-
గా మేడమీది హాల్లో  ప్రవేశిం-
చి, అందరికీ అభివాదం చేసి 
ఎదురుగా ఉన్న సోఫాలో కూ-
ర్చున్నాడు. అప్పటికి అతిథులు 
టిఫిన్ ముగించి రెండోసారి కాఫీ 
తాగుతున్నారు. భీమ్లీ  వర్ తికి కాఫీ 
కప్పు అందించి లోపలికి వె-
ళ్లిపోయింది. భీమ్లీ  వంటలూ, 
కాఫీ టిఫిన్లు  బాగా చేస్త ుంది. 
అతిథులు పొగిడినప్పుడు 

భీమ్లీ  మెలికలు తిరిగిపోతుం-
ది. మనిషి అవయవసంపదతో 
చూడ్డా నికి చాలా ఆకర్షణీయం-
గా ఉంటుంది. దర్శక నిర్మాత-
లెవరైనా వచ్చినప్పుడు తనకి 
సినిమాల్లో  అవకాశం ఇస్తారే -
మోనన్న ఆశతో కబుర్లు  చెబ్తూ , 
తన మనసును అన్యాపదేశంగా 
తెలియజేస్త ుంది. అయితే ఇం-
తవరకూ ఆ ఆశ నెరవేరలేదు.  
“మౌళి మహాశయా! మీరొ-
క్కరే వస్తా నన్నారు. పాటల 
మాటల రచయితనీ, సంగీత 
దర్శకుణ్ణి   ఒకేసారి సారి మా 
యింటికి తీసుకు వచ్చేశారే! 
ఏమిటి విశేషం?”అన్నాడు వర్ తి. 
“నేను చెప్పిన సూచికల 
ఆధారంగా రామశాస్త్రిగారు ఒక 
బ్రహ్మాండమైన కథాక్రమగ్రంథాన్ని 
ఏకంగా రాసి తీసుకువచ్చేశారు. 
ఓ దర్శకుడిగా నేను కథాపరంగా, 
తదితరంగా ఏమాత్రం వేలుపెట్ట -
డానికీ  వీలులేనంత పకడ్బందీగా 
రాసేశారు. నిర్మాణదశలో మార్పు-
లకి, చేర్పులకి కాలం వృథా చే-
యనవసరం ఉండదు. ప్రస్తు తం 
సమస్త మండలాల్లో నూ  అఖం-
డమైన విజయపరంపరలతో 
దూసుకుపోతున్న మీ సినిమా 
మరుగున పడకముందే ఈ చి-
త్రాన్ని రెండు నెలల్లో  తీసి జనాల-
మీదకు వదిలేయవచ్చు. ఇదిగో 

చూడండి,” అంటూ మౌళి కథాక్ర-
మగ్రంథాన్ని  వర్ తికి అందించాడు. 
వేగపఠనంలో ఆరితేరిన వర్ తి, 
దాన్ని అందుకొని పేజీలు తి-
ప్పసాగాడు. సరిగా అరగంటలో 
ఏకధాటిగా చదివేసి,  బల్లమీద 
ఉంచి “భీమ్లీ !” అని పిలిచాడు. 
పక్కగదిలో గోడచాటున నిల్చుని 
వీరి మాటలు వింటున్న భీమ్లీ  
ఓ రెండు నిముషాలు ఆగి, 
ఆయాసంగా పరుగెత్తుకొం టూ 
వచ్చి,” పిలిచారా సర్?” అంది.
“అలా కంగారుగా ఎందుకు 
పరుగెత్తి రావడం? పడితే ఏ 
కాలైనా, చెయ్యైనా   విరిగితే? 
జాగ్రత్తగా నడు. చెప్పొచ్చేదే-
మిటంటే అయ్యలు ముగ్గు రూ 
భోజనానికి ఉండిపోతారు. 
చక్కగా వంటచెయ్యి. ముఖ్యంగా 
మెంతికారం పెట్టి  గుత్తివంకాయ 
కూర చెయ్యడం మరవకు. మౌ-
ళిగారికీ చాలా ఇష్టం . ఆయన  
తెచ్చిన ఈ కొత్తసినిమా కథకి 
దీటుగా, థాటిగా వంట ఉండాలి 
మరి. మొన్న టస్మేనియానుం-
చి  నుంచి తీసుకువచ్చిన డిన్నర్ 
సెట్ డైనింగ్ టేబుల్ మీద 
సిద్దంగా అమర్చు,“ అన్నాడు వర్ తి. 
భీమ్లీ  వెంటనే కదిలింది. ఆ 

ఎలెక్ట్రా న్

మువ్వురి మొహాల్లో నూ దరహాస 
రేఖలు వెలువడ్డా యి. వర్ తిగా-
రికి కథ నచ్చేసిందన్నమాటే! 
“నాయకుడి సంభాషణ-
లు నీరసంగా, నిస్సత్తు వుగా 
ఉన్నాయి. ప్రతినాయకుడి సం-
భాషణలు చాలా శక్తి వంతంగా 
ఉన్నాయి. మార్చేయండి!”వ-
ర్ తి గంభీర స్వరంతో అన్నాడు. 
“ఎలా చెప్పాలా అని మేము కొ-
ట్టు మిట్టు లాడుతోంటే, మీరే మా 
మనసులోని  మాటకి నాంది 
పలికేశారు. తమరు ప్రతినాయ-
కుడి వేషం వెయ్యాలి. అందుకనే 
సంభాషణలు మీ కంచుకంఠా-
నికి  అనుగుణంగానే శాస్త్రిగా-
రు రాశారు,” అన్నాడు మౌళి. 
“ఇంత బ్రతుకూ బ్రతికి ప్రతి-
నాయకుడి వేషం వెయ్యాలా? 
కుదరదు మౌళిగారూ! యిరవైలు 
దాటినా ఇంకా పదహారేళ్ళ 
భామలుగా చెలామణి అయ్యే 
కుర్రతారలు నాతో ఎప్పుడు నటి-
ద్దా మా అని ఎదురు చూపులు 
చూస్తు న్న సమయంలో, 
ఇలాంటి ప్రతిపాదనలు తీసుకు 
రావడమా? నా నటజీవితా-
నికి ఎసరు పెట్టే  పథకమా?” 
వర్ తి నవ్వుతోనే అన్నాడు. 
“ మీరు  మీ యిరవైల్లో  
ఆరంభించి నలభై ఏళ్లు గా ఒంటి 
చేత్తో వందమందిని బంతుల్లా  
గాల్లో కి విసిరి కొడ్తు న్నారు. మార్పు 
కావాలి సార్! మీరు అన్ని రకాల 
పాత్రల్ని అవలీలగా పోషించగ-
లరు. ఆ సంగతి ప్రేక్షకులకు తె-
లియాలంటే ఇలాంటి వైవిధ్యం 
గల పాత్రల్ని పోషించాలి. చనువు 

తీసుకొని చెబ్తూ న్నందుకు ఏమీ 
అనుకోవద్దు !” అన్నాడు శాస్త్రి.
“ప్రతినాయకుడికి ఆగ్రహశా-
స్త్రి అని పేరు పెట్టా రు. దు-
రుద్దేశ్యం ..ఏమైనా ఉందా?”
“ఏమీలేదు. యింతవరకు సీమ 
ముఠాకక్షల నాయకులుగా రు-
ద్రాచౌదరి, బ్రహ్మారెడ్డి , నరసింహ 
నాయుడు, శూరప్రతాపరాజు 
లాంటి అగ్రజాతి పురుషులపేర్లు  
శీర్షికలుగా తెగ నలిగిపోయాయి. 
కేవలం ప్రత్యేకతకోసం, వైవిధ్యం 
కోసం  అగ్రవర్ణా లలో వీరు కూడా 
ఉంటారని చెప్పి, ప్రేక్షకుల్ని 
ఒప్పించడం కోసం ఈ చిత్రంలో-
ని ప్రతినాయకుడికి ఇలాంటి పేరు  
పెట్టాల్సి  వచ్చింది,” అన్నాడు శాస్త్రి.      
     “ఆహార్యం?” వర్ తి కు-
తూహలంగా అడిగాడు. 
“అతి నున్నటి గుండు. చాణు-
క్యుడి పిలక, కనుబొమల మధ్య 
నుంచి నడినెత్తి దాకా రుధిరవ-
ర్ణంలో నామం. నొసటి మధ్యగా 
తెల్లటి దట్ట మైన విభూతి  అడ్డ-
రేఖలు. మెడలో రుద్రాక్షలు.  
యజ్ఞో పవీతం, శవై, వైష్ణవ తా-
రాతమ్యం లేకుండా ఇరు భుజా-
లమీదా తగురీతి వర్ణా కృతులు, 
ఇంద్రాచాప వర్ణా లలో మొత్తం 
ఏడురంగుల పట్టు పంచెలు, 
పైకండువాలూ  ఊహించడం 
జరిగింది. నిర్మాణనకేంద్ర  చి-
త్రకారుడు మీ చిత్రాల్ని గీసి 
యిచ్చాడు.“అన్నాడు మౌళి.  
మౌళి ఓ ఆల్బమ్ వర్ తికి 
అందించాడు. వర్ తి ఏడు పుటలూ 
తిప్పి “భేషుగ్గా  ఉన్నాయి!”  
అన్నాడు. అ ముగ్గురి కీ ఒళ్ళు 

పులకరించింది. వర్ తి అంగీకారం 
తెలిపినట్లే  అనుకున్నారు.  
“అర్థమైంది. మాలో కూడా చెడ్డ-
వారుంటారని తెలపడంకొసం ఈ 
ఆగ్రహశాస్త్రి పాత్రని సృష్టిం చార-
న్నమాట! మీ తెగువకి అభినం-
దనలు. కానీ నా భవితకు ఓ పెద్ద  
ప్రశ్నార్థకం! స్వోత్కర్ష కాదుకాని,  
నేను ఏ పాత్రలోనైనా జీవించే-
స్తా నన్న నమ్మకం నాకుంది. ప్రేక్ష-
కులు మెచ్చుకుంటారన్న ధీమా 
ఉంది. కానైతే ఇటు మీరూ, అటు 
ప్రేక్షకులు నన్నిదే ధూర ్తమార్గం 
వెంట  నడిపించేసి, చివరికి కో-
టిపల్లి  లవణ గోదారిలో ముం-
చేస్తారే మోనన్న భయంగా ఉంది 
మరి!” అన్నాడు వర్ తి నవ్వుతోనే. 
“ఆ భయం మీకనవసరం. ఈ 
చిత్రం  వెనువెంటనే మరో చిత్ర-
కథ కూడా తయారు చేస్తు న్నా-
డు శాస్త్రి. అయితే ఒక్కమాట! 
మాకు మాత్రం మీ లాంటి భయ-
ముండదా?” అన్నాడు మౌళి. 
“ఇంతకీ ఆగ్రహశాస్త్రి గుండుకోస-
మని నాకు గుండు విగ్ పెడ్తా రా?” 
మాట మారుస్తూ  వర్ తి ప్రశ్నించాడు. 
“షూటింగ్ కి వచ్చినప్పుడ-
ల్లా  మీ గుండు నున్నగా ఉం-
డేటట్లు  చేసే బాధ్యత నిర్మా-
ణకేంద్ర  బార్బర్ మమతాదే!”    
“ఇంతకీ నాయకుణ్ణి ఎవరినె-
న్నుకున్నారు? నాయకి పాత్రని 
ఎవరికిద్దా మనుకొంటున్నారు?”
“నిర్మాతగారి తమ్ముడి కొడుకు 
శోభన్ అని ఓ గ్రాడ్యుయెట్ 
ఉన్నాడు. కళాశాల వార్షికోత్సవా-
లలో నాటకాలు వేసి, వేలకొద్దీ  
ఈలలు, కరతాళధ్వనులూ సం-

పాదించుకొన్నాడు. అటు పైన 
జిల్లా స్థా యి నాటక ప్రదర్శనలలో  
మంచి నటనానుభవం ఉంది.  
చిత్రం పెట్టు బడికి ఆయన పెట్టి న 
నిబంధన ఇది,” అన్నాడు మౌళి. 
“ఆ యువకుడి ఫోటో?” 
“మీకిచ్చిన ఆల్బంలో 
ఆఖరు పేజీలో ఉంది.”
వర్ తి ఆ ఆఖరి పేజీ చూసి,”-
పర్వాలేదు, అందగాడే! ఈ 
యువకుడి చేత ఎన్ని తిట్లు , 
ఎన్ని దెబ్బలు, ఎన్ని తన్నులు  
తినాలో కథాక్రమంలో చూశాను. 
చాలానే ఉన్నాయి మరి!”
“కళాఖండాలకి కాలం చెల్లి పో-
యింది కదా? ఆరు కండరాల 
బలప్రదర్శనలే చిత్రాల-
కు ప్రేక్షకుల్ని రప్పిస్తు న్నాయి, 
కాసులు కురిపిస్తు న్నాయి.”
“మరి అమ్మడి సంగతి?”
“అవయవ సంపద మెండుగానూ, 
సరిపాళ్ళ కొలతలు కమనీయం-
గానూ ఉండి, ఉర్రూతలూగిం-
చే ఓ ఉత్తరాది భామ సిద్ధంగా 
ఉంది. గాత్రదానం చెయ్యడానికి 
మాటల మల్లి క సిద్ధంగా ఉంది. “
“అలాగునా? బాగుబాగు! ఇక 
విదేశాలలో షూటింగ్ సంగతి 
ఏమీ ప్రస్తావిం చలేదు!”
“కాశ్మీర్ సంగతి తేలిపోయిం-
ది కదా! కాశ్మీర్ లోని పత్నీటా-
ప్ పర్వత సానువుల్లో , జవహర్ 
టన్నెల్ ప్రాoతంలో అద్భుతమైన 
సన్నివేశాలు చిత్రీకరించడానికి ప్ర-
ణాళిక ఉంది. నేపథ్యదృశ్యాల్ని ఈ 
ప్రత్యేకమైన దస్త్రంలో   అనుబం-
ధంగా ఇచ్చాము చూడవచ్చు!” 
అంటూ శాస్త్రి దాన్ని అందించాడు. 

“రామశాస్త్రిగారు రాసిన ఆరు 
గీతాలకీ బాణీలు కుదిర్చాను. 
మీ కిష్ట మైన మోహనరాగంలో 
రెండు. అవి నాయికా నాయ-
కులమీద చిత్రీకరింపబద్తా యి. 
మరో రెండు సందేశాత్మకమైన 
బృందగానాలు. మీకోసమని 
ఝంజామారుతంలా కొనసాగే 
రెండు సంస్కృతశ్లో కాలకు వేగ-
రుద్ర రాగంలో బాణీలు కుది-
ర్చాను. వినండి,” అని  సంగీత 
దర్శకుడు శుకవాణి  ఓ చిన్న సీడీ  
ప్లే యర్ ఆన్ చేసి వినిపించాడు.
వర్ తి శ్రద్ధగా ఆలకించా-
డు. “భేష్! మీ నిర్మాణ ప్రణా-
ళిక నాకు నచ్చింది. అయితే 
మీ కథలో            ఏవిధమైన 
మార్పులు చేయకుండా కొన్ని నా 
నిబంధనల్ని తెలియజేస్తు న్నాను. 
నాయికానాయకుల  తక్షణ స్వ-
ప్నదృశ్యాలు లేదా, పగటికలలు-
వంటయింట్లో , తరగతి గదుల్లో , 
రైల్లో , ఇలా సామాన్య పరిసరాల్లో  
మొదలై అమాంతం స్విట్జర్లాం  -
డ్, న్యూజిలాండ్ దేశాల్లో కి ఎగి-
రిపోతాయ్ కదా? ప్రతినాయకు-
డు  కూడా కలలు కనకూడదని 
ఎక్కడా లేదు కదా? అందుకని 
నామీదా రెండు సందేశాత్మకమైన 
స్వప్న దృశ్యాలు ఆ అమ్మడితో 
కలిసి ఉక్రైన్ యుద్ధభూమిలో, 
గ్రీన్లాం డ్ లో కరిగి తరిగిపోతు-
న్న మంచు ప్రాంతాలలో  చిత్రీక-
రించాలి. నాయికా నాయకులతో 
దృశ్యచిత్రీకరణ మీ యిష్టం . కానీ 
నా సూచన ఏమంటే నిర్మాత గారి 
పొలాల్లో , మూడూ లేక నాలుగు 
మండువాల గృహాల్లో , లేదా నర్సా-

పురం గోదారి రేవులో, మీ ఇష్టం .”
“మీ సూచన బావుంది. నిర్మాత 
ఇప్పటికే నాలుగెకరాల మధ్యలో 
ఉన్న తన లంకంత  యిల్లు  
తనఖా బెట్టి  మొదటి తడవ 
పెట్టు బడికి సిద్ధం చేసుకుం-
టున్నాడు. నాయక పాత్రకి 
సంబంధించి ఇప్పటికే మూడు 
జాగాలు సిద్ధం చేసుకొన్నాం. 
రెండు తెలంగాణాలో, ఒకటి 
ఏ.పి.లో. ఆ సంగతీ కథాక్ర-
మంలోని సంబంధిత పేజీల్లో  
కుండలీకరణాల్లో  సూచించడం 
జరిగింది.”అన్నాడు మౌళి. 
“చూశాను. అందుకే, ఎందుకైనా 
మంచిదని ముందు చూపుతో నా 
సూచన తెలియజేశాను. చిత్రం 
ఢమాల్  అవుతుందని కాదు 
కానీ, ఆయనకి డబ్బు ఎసరు 
కాకూడదు, నా పరువుకు పసరు 
పట్ట కూడదు.” అన్నాడు వర్ తి. 
“ఆ మాట సత్యదూరం కాదుకాని, 
మీరు సినిమాలో అయిదుని-
ముషాలు అతిథి పాత్రలో కని-
పించినా చాలు, లాభాలు బస్తా లు 
కాకపోయినా  కనీసం కుంచాలే! 
కానీ ఇప్పుడు విదేశాల్లో  చిత్రీక-
రణ బోల్దంత ఖర్చు అవుతుంది. 
ప్రమాదం కూడాను. కోవిడ్ జన్యు 
అవతారాలు రోజుకో విధంగా 
మారి ప్రపంచాన్ని ఇంకా జడిపి-
స్తు న్నాయి. అందుచేత బృంద-
గానాల్ని తగువిధంగా మార్చి మీ 
స్వప్నదృశ్యాలు గ్రాఫిక్స్ తో మహా-
ద్భుతంగా తీసే పూచీ నాది.”
“అయితే ఒక పని చేయండి. 
ఇప్పుడు పలుకుతోన్న నా పారి-
తోషకం పాతిక కోట్లు . వైవిధ్యం 

అంటూ నన్ను ప్రతినాయకు-
డి వేషం వెయ్యమంటున్నారు. 
గుండుగీయించుకొని పంగ-
నామాలు, అడ్డగీతలు పెట్టు కొ-
మంటున్నారు. నా భావి నటజీ-
వితాన్ని ఫణంగా పెట్టి  నేనీ పాత్రని 
వెయ్యాలి. ఏదో సరదాకి, నేను మీ 
దృష్టి లో ఎంత ముఖ్యమో తెలు-
సుకోడానికీ అన్నానుకాని, నాకు 
తక్షణ  స్వప్నదృశ్యాలు పెట్ట డం 
పాత్రోచితం కాదు. అయితే నావి 
రెండు నిబంధనలు ఒకటి  నా 
పారితోషికం ఏభై కోట్లు .  రెండు 
భీమ్లీ కి నాయిక స్నేహితురాలిగా 
ఒక చిన్న పాత్ర సృష్టిం చి ఇవ్వండి.” 
  “అన్ని పాత్రలకీ దాదాపు నటీ 
నటుల ఎంపిక జరిగిపోయింది. 
ఇప్పుడు మీరు భీమ్లీ  అంటే...? 
  “సరే, అ పక్షంలో నా పా-
రితోషకం 75 కోట్లు  సరేనా?”
   ఆ ముగ్గురి  గొంతుకల్లో  కర-
క్కాయ పడింది. తాము ఎంతో 
గౌరవించే వర్ తి అలా అనడం 
విని తెల్లబోయారు. అంతలోనే 
వారికి వర్ తి పెదవులమీద చిరు-
నవ్వు కనిపించింది. వర్ తి నవ్వుతూ 
అన్నాడు. “ఈ చిత్రంలో నా దు-
ష్ట పాత్ర ప్రధానం. అలాగే మీరు 
కథ తయారు చేసుకొని వచ్చారు. 
మిగిలిన పాత్రలకి అంత ప్రాధా-
న్యత లేదు. అయితే నాయకుడి 
సంభాషణలు కూడా నా స్థా యికి 
పెంచండి.  అది మా ఇరువురుకీ 
మంచిది. మీరు భీమ్లీ ని నాయికగా 
తీసుకోండి. నా పారితోషికం పది 
కోట్లే  తీసుకొంటాను. సరేనా?”
వాళ్ళు సందిగ్ధంలో పడిపో-
యారు. “ముందు భోజనానికి 

లేవండి. నిర్ణయం మీరు తీరు-
బడిగా నిర్మాతతో ఆలోచించి 
చెప్పండి,” అన్నాడు వర్ తి. 
అందరూ భోజనాలకి లేచారు. 
అమృతప్రాయమైన భోజనా-
న్ని భీమ్లీ  మోహినీలా వడ్డించి 
హొయలు పోయింది. దర్శకుడు 
మౌళి  ఫిదా అయిపోయి, వెంటనే  
వర్ తి కేసి అదోలా చూశాడు. 
      “మీరు నన్ను అపార్థం చే-
సుకోవద్దు . భీమ్లీ  అసలుపే-
రు భీమారాణి. తండ్రి త్రాగుడికి 
బానిసై ఏనాడో పోయాడు. ఆమె 
తల్లి  మా ఇంట్లో  పనిమనిషిగా 
ఉండేది. పదేళ్లక్రితం భీమారాణి 
ఎనిమిదేళ్ళ వయసులో ఉండగా 
ఆమె తల్లి  ఓ లారీ ప్రమాదం-
లో చనిపోగా, మేము భీమారా-
ణికి  మా యింట్లో నే ఆశ్రయం 
కల్పించి పెంచసాగాం. నా భార్య 
భ్రమరాంబ ముద్దు గా ఆమె 
పేరు భీమ్లీ గా మార్చేసింది. నా 
సినిమాలు చూసి చూసి తానూ 
సినిమాల్లో  నటిస్తా నని మారాం 
చెయ్యసాగింది. భీమ్లీ   మాయింట 
అడుగు పెట్టి నతర్వాత నాకంతా 
మేలే జరిగింది. ఆమె రుణం 

నేను తీర్చుకోవాలి. నాయకుడు 
యువకుడంటున్నారు. భీమ్లీ  
జోడీ సరిగా ఉంటుంది. ఆమె 
వాక్శుద్ధి అమోఘం. ఎటువంటి 
గాత్రదానం అవసరం లేదు.” 
     వాళ్ళు ముగ్గు రూ ని-
ర్మాతకు చెప్పిచూస్తా మ-
ని చెప్పి సెలవు తీసుకొన్నారు.    
అప్పటికి ఏ విధమైన రాతకో-
తలూ అవీ  జరగని కారణంగా,  
ఉత్తరాది భామకి కేవలం వాగ్దా -
నభంగం పేరుతో మట్టు కు  ఒక 
కోటి ఇచ్చి సముదాయించారు. 
నిర్మాతకి ఆదిలోనే పధ్నాలుగు 
కోట్లు  కలిసి వచ్చాయి. అనుకు-
న్న ప్రకారం  సినిమా సకాలంలో 
విడుదలై తెలుగు రాష్ట్రా లలో 
వందలాది కోట్లు  సంపాదించింది. 
వర్ తి అద్వితీయ నటనా కౌశలం 
అతనికి అపర రంగారావు-
లాంటి ఖ్యాతిని తెచ్చిపెట్టిం -
ది. భీమ్లీ  సహజ నటన ఆమెకి 
ఎన్నో అవకాశాల్ని కల్పించింది. 
నాయక పాత్రధారి నాటకరంగం-
లోంచి చలనచిత్ర రంగంలోకి 
అడుగుపెట్టి  ప్రేక్షకుల మదిలో 
మంచి ముద్రే వేయగలిగాడు.  

కొత్త  రామానందం                                                                 

కూర్మావతారం

  ధర్మ సంరక్షణ కోసం విష్ణు మూ-
ర్ తి అప్పుడప్పుడు అవతారాలను 
ధరిస్త ుండటం పరిపాటి! ఈ వి-
షయాన్నే కృష్ణ పరమాత్మ భగవ-
ద్గీ తలో ప్రవశించాడు. ఈ దశా-
వతారాలలో ప్రధమ అవతారం 
మీనం. రెండవది కూర్మం. కూ-
ర్మావతారంలో స్వామి పాలకడ-
లిలో మునిగిపోతున్న పర్వతాన్ని 
లేపి తన వీపుపై ఉంచి అమృ-
తాన్ని అందించాడు. అలాగే 
కష్టా లనే కడలిలో మునిగిపో-
తున్న భక్తు లను అనుగ్రహించి, 
సుఖాలనే అమృతాన్ని స్వామి 
పంచుతుంటాడు. దశావతా-
రాలలోని మిగతా అవతారాలు 
వలే కూర్మావతారంలో జరిగి-
నంత మేలు మరే అవతారం-
లో జరగలేదన్నది నిజం. లక్ష్మీ-
దేవి, కామధేనువు, అమృతం, 
నవనిధులు వంటివన్నీ సాగర 
మధనం నుంచి ఉద్భవించాయి. 
 కుGఊర్మి అన్న వ్యాకరణ సంధి 
అర్ధంలో ‘కు’ అంటే భూ సం-

బంధమైనదని, ఊర్మి అంటే 
జీవులను ఆశ్రయించి ఉంటే 
షడూర్ములని వేద నిఘంటవు పే-
ర్కొంటుంది. ఆకలి, దప్పిక, ఆశ, 
శోకము, మోహము, మరణము 
అనే ఆరు లక్షణాలే షడూర్ము-

లు. ఈ ఆరింటిని కలిగి ఉన్న 
జీవిని శ్రీకూర్మం అంటారు. అచ్చ 
తెనుగులో ‘కూర్మం’కు అర్థం 
చెప్పాలంటే, భూ సంబంధ-

మైన జీవ ధర్మం కలదని భావం. 
 ఈ కథలో వాడగలిగిన పదాలు 
అర్థా న్ని గ్రహించినట్ల యితే కూ-
ర్మావతార ఆవిర్భావంలోని ఆధ్యా-
త్మిక తత్వం మనకు అవగతం 
అవుతుంది. 1) అమృతం: ‘అ’ 

అంటే లేనిది. ‘మృతము’ అంటే 
మరణం అంటే అమృతమ-
నే పదానికి చావులేదనే అర్థం 
ఎంతో సరిపోతుంది. 2) సము-

ద్రము: సముద్రము అనే పదానికి 
సాధకునిలో నేలపై ఉన్న పర-
మాత్మను గ్రహించునది లేదా 
గ్రహించటకు ప్రయత్నించున-
ది అనే అర్థం వస్త ుంది. మరో 
విధంగా చెప్పాలంటే భగవంతుని 
చింతనమే సముద్రమని అర్థం. 
3) మంధరము: క్రింద దానిని 
పైకి, పై దాని క్రిందకు తెచ్చేదా-
నిని మంధరము అని అంటారు. 
అక్కడ క్రింద పరమాత్మ, పైన 
జీవాత్మ ఉన్నట్ల ని అర్థం. సము-
ద్రాన్ని మధించడం ద్వారా, అంటే 
నిరంతరం దైవధ్యానం చేయటం 
ద్వారా సాధకునిలో ఉన్న పరమా-
త్మను పైకి తెచ్చి, మనిషే మాధ-
వునిగా మారాలనీ అదేవిధంగా 
పైన ఉన్న జీవాత్మను నిరంతరం 
లోపల ఉన్న క్రింద పరమాత్మ 
పైనే కేంద్రీకరించాలనేది మంధ-
రములోని గూడార్ధం. 4) వాసుకీ: 
వాసుకీి సర్పం కుండలినీ శక్తి కి ప్ర-
తిరూపం. ప్రాణాయామం ద్వారా 
మనలోని సముద్రాన్ని, జీవాత్మ 
అనే మంధరమునకు, కుండలినీ 
అనే వాసుకిని కట్టి  మధించడమే 
క్షీర సాగర మధనంలోని మర్మం. 
ఇలా మధించే సమయంలో 
సాధకులకు అనేక ఆటంకాలు 
ఎదురవుతుంటాయి. అప్పుడు 
జీవాత్మ అనే మంధరగిరిని ఆ 
ఆటంకాల్లో  మునిగిపోకుండా 

జాగ్రత్త వహించాలని మనకు 
కూర్మావతారం సుబోదక పరు-
స్త ుంది. కూర్మావతారం కలావతా-
రంగా పిలవబడుతుంది. భగ-
వంతుని తత్వానికి అనుగుణంగా 
ధర్మాన్ని బోధించడానికి అవత-
రించిన అవతారమే ఈ కలావ-
తారం. షడూర్ములతో నిండిన 
ప్రయత్నీకుడు  అవసరం. జడ-
త్వాన్ని విడిచిపెట్టి  శోక, మొహ, 
మరణాలను లక్ష్యపెట్టకుం డా ఆశ 
అనే ఆకలి, దప్పికలతో శరీరంలో 
నూతన శక్తి ని నింపుకొని తిరిగి 
జ్ఞానాన్ని  రెట్టిం పు ఉత్సాహం-
తో, అమృతత్వం అంటే మోక్షం 
సిద్ధించే వరకు సాగించాలి. ఐహి-
కమార్గం సరిగా పోషింపబడాలి. 

సృష్టి  ప్రారంభంలో శ్రీమహావి-
ష్ణు వు కుబేరుడుని ధనాధిపతి-
గా నియమించి నవనిధులను 
తన అధీనం చేశాడు. అవన్నీ 
కాలక్రమేణా అయిపోయాయి. 
మరలా ఆ నిధులను సమకూ-
ర్చుకునేందుకు శ్రీమహావిష్ణు వు 
మార్గం సూచించాడు. వాటిని 
పొందుటకు క్షీర సాగరాన్ని మధిం-
చమన్నాడు. అలా చేస్తే గొప్ప 
నిధులు దొరుకుతాయన్నాడు.  
క్షీరసాగర మధనానికి దేవత-
లకు దానవులకు వర ్తమానం 
పంపారు. అందరూ వారి వారి 
సైన్య సమూహంతో పాలసము-
ద్రం వద్దకు చేరుకున్నారు. సము-
ద్రాన్ని మధించడానికి కవ్వంగా 

మంధర పర్వతాన్ని, దాన్ని చుట్టి  
తిప్పడానికి తాడుగా వాసుకిని 
ఉపయోగించదలిచారు. దేవ-
దానవులు మందర పర్వతాన్ని 
సముద్రంలో పడవేశారు. వెంటనే 
అది సముద్రంలో మునిగిపోసా-
గింది. అప్పుడు శ్రీహరి ఎనిమిది 
లక్షల యోజనాల వైశాల్యం, లక్ష 
30 యోజనాల ఎత్తు తో ఉన్న 
కూర్మ రూపంలో అవతరించి, 
ఆ పర్వతం క్రిందకి వెళ్లి  దాన్ని 
తన వీపుపైన ఉంచి సముద్రం 
పైకి పర్వతం వచ్చేలా చేశాడు. 
ఆ తర్వాత వాసుకి దానిని చుట్టి  
సముద్రాన్ని మదిస్తు న్నప్పుడు 
గరళం, లక్ష్మీదేవి, అమృతం 
అలాంటి వాటితో పాటు అపార 
ధనరాశులు, నవనిధులు వెలు-
వడ్డా యి. మళ్లీ  అపారనిధులతో 
సృష్టి  అంతా సుఖమయంగా గడ-
వసాగింది. దేవదానవులు పాల 
సముద్రాన్ని మదించి అమృతం 
వెలికి తీసినది వైశాఖ శుద్ధ 
ఏకాదశి నాడు. శ్రీహరి దానిని 
భద్రపరిచి దేవతల చేత త్రాగిం-
చినది త్రయోదశినాడు. చతుర్దశి 
నాడు దేవ విరోధులైన దానవుల-
ను సంహరించాడు. అలా శ్రీహరి 
కూర్మావతారాన్ని ధరించి లోకాద్ధా -
రణకు ఆయన సాయం చేశాడు. 
ఆయన అవతార లక్ష్యం అదే.  
యావత్‌ భారతదేశంలో కూ-

ర్మావతార క్షేత్రంగా బాసిల్లుతు -
న్న శ్రీకూర్మం. శ్రీకూర్మ అవతా-
రమైన విష్ణు వుకు అంకితమైన 
శ్రీకూర్మంగా పిలవబడుతుంది. 
అత్యంత మహిమాన్విత క్షేత్రం 
ఆంధ్రప్రదేశ్‌ రాష్ట్ర శ్రీకాకుళం జిల్లా  
గార మండలంలో ఉన్నది శ్రీకూ-
ర్మం. ఇచ్చటి ఆలయం దాదాపు 
రెండవ శతాబ్దం  నాటి కట్ట డంగా 
ఉన్నట్లు  కొందరి చరిత్రకారుల 
అభిప్రాయం. ఏడవ శతాబ్దా నికి 
దేవాలయ వైభవం ఉచ్ఛ స్థితిలో 
ఉన్నట్లు గా  తెలిపే శాసనాలు, 
ఆలయ మండపంలో గల స్తం-
భాలపై లిఖించబడ్డా యి. చోళ 
చక్రవర్తు ల కాలంలో ఈ ఆలయ 
వైభవం తారాస్థా యికి చేరునట్లు -
గా మరికొన్ని శాసనాల ద్వారా తె-
లుస్త ుంది. ఈ శాసనాలన్నీ తూర్పు 
కళింగ, గంగుల పాలనలో ఉన్న 
అనంగ భీముడు నిర్మించిన 
‘తిరు చుట్ట్ టు మండపం’ స ్తంభా-
లపై ఒరియా, తెలుగు, దేవనా-
గరి, ప్రాకృత భాషలలో కనిపిస్తా -
యి. ఈ మండపంలో నిర్మించిన 
71 నల్ల  రాతి స్తంభాలు గాంధార 
శిల్పాకళతో అలరారుతున్నాయి. 
సింహాచలం ‘కప్ప స ్తంభం’ మా-
దిరిగానే ఈ క్షేత్రంలో కూడా ‘ఇఛ్చా 
ప్రాప్తి స ్తంభం’ ఉంది. దీనిని కౌగి-
లించుకుంటే కోరిన కోరికలు తీర-
తాయని శాసనాలు తెలియజేస్తు -

న్నాయి. ఈ స్తంభాలపై కలంకారి 
రంగులతో చిత్రించిన చిత్రము-
లు, శిల్పాలు వగైరా దేనికదే 
పోలికలు లేకుండా చిత్రీకరించే 
ఆనాటి కళా నైపుణ్యానికి ప్రతీక.  
ఆలయ విశేషాలు: ఈ దేవాలయ 
అపురూప కళా సంపదతో ప్రకృతి 
సౌందర్యాలతో అలరారుతున్నది. 
ఇటువంటి దేవాలయం ప్రపం-
చంలో మరి ఎక్కడా లేదంటారు. 
శ్వేత కీర్ తి చక్రవర్ తి ఈ ఆలయాన్ని 
నిర్మించినట్లు గా తెలియచున్నది. 
దేవాలయ నిర్మాణము తూర్పు 
గంగ వంశస్తు ల శిల్పకళా శైలిని 
తలపిస్త ుంది. ఇక్కడ కృతయు-
గంలో వెలసిన ఆది కూర్మనాధు-
డే ఈ యుగంలో కూర్మనాధదేవు-
నిగా ఇక్కడ వెలిశాడని పురాణాలు 
చెబుతున్నాయి. అయితే స్వా-
మివారు మూలవిరాట్‌గా గర్భా-
లయంలో ఒకపక్కగా వెలిసిన-
ట్టు  కనిపిస్త ుంది. మరో రెండు 
విశేషాలు ఇక్కడ భక్తు లకు కా-
నవస్తా యి. 1) దేవాలయంలో 
రెండు ధ్వజ స్తంభాలు ఉన్నాయి. 
ఈ విధంగా మరి ఏ దేవాల-
యంలో ఒక దేవతకు ఏర్పాటు 
చేయబడలేదు.      2) దేవతా 
విగ్రహాలు తూర్పు దిక్కుకు అభి-
ముఖంగా ప్రతిష్టి స్తా రు. కానీ ఈ 
క్షేత్రంలో పశ్చిమాభిముఖంగా 
స్వామి ముఖం తోక భాగాన గల 

సుదర్శన సాలిగ్రామం తూర్పుకు 
అభిముఖంగా వెలిశాడు. 
బహుశా ఈ కారణం వల్ల  రెండు 
ధ్వజస్తంభాలు ఏర్పాటు చేశారు.  
శ్రీకూర్మనాథ స్వామి స్వయం వ్యక ్త 
మూర్ తి అని, ఆ దేవుని కంఠంలో 
ఉన్న సాలగ్రామ మారికతో 
పాటు శ్రీమహావిష్ణు వు కూర్మకృ-
తి పొందారని భక్తు ల విశ్వాసం. 
స్వామివారిని భక్తి శ్రద్ధలతో ఆరా-
ధిస్తే సమస్త పాపాలు తొలగి పు-
నర్జన్మ ఉండదని నమ్మకం. ఈ 
క్షేత్ర దర్శనంతో అమరావతి, కాశీ 
పుణ్యక్షేత్రాలకు యాత్ర చేసినంత 
ఫలితం ఉంటుందట. ఈ ఆల-
యానికి క్షేత్ర పాలకుడుగా కా-
లభై రవుడు, రక్షకుడిగా  హను-
మంతుడు, పరివారదేవతలుగా 
వైష్ణవ, దుర్గ , నరసింహ స్వామి, 
గణపతి, శివుడు, వేణుగోపాల-
స్వామి వార్లను దర్శించవచ్చు-
ను. ఈ క్షేత్రానికి పశ్చిమ భాగంలో 
కాలభై రవుడు, పూర్వó భాగస్థితి 
వంశీదారాదిసంగమ ప్రదేశంలో 
కర్పూరేశ్వరుడు, పశ్చిమ భాగ-
స్థిత హటకేశ్వర స్వామి కొలువై 
భక్తు లను కరుణిస్తా రు. ఇక్కడు-
న్న అష్ట  తీర్థములలో స్నానమా-
చరిస్తే భక్తు ల సమస్త రోగాలు 
నశిస్తా యని బ్రహ్మండ, మార్కం-
డేయ పురాణాలు తెలియజేస్తు -
న్నాయి. నారదగుండం, సుధా 

గుండం, చక్ర తీర్థం, మాధవ 
తీర్థం, కౌటిల్య తీర్థం, చక్రతీర్థం, 
నరసింహ పాతాళం, మహారధి 
అనే సముద్రం అష్ట  తీర్థా లు-
గా పరిగణింపబడి ఈ ప్రాంతా-
న్ని భూలోక వైకుంఠంగా పెద్దలు 
పరిగణించారు. ఈ పావన క్షేత్రాన్ని 
నారద, ఇంద్ర, బ్రహ్మాది దేవతలు, 
మునులు, కవులు దర్శించుకుని 
తరించారు. ఇంకా అష్ట పదులను 
రచించిన జయదేవుడు, చైతన్య 
ప్రభువు, శ్రీ నరహరి తీర్థు లు, 
శ్రీనాథ మహాకవి, శ్రీకృష్ణదేవ-
రాయలు వంటి వారు స్వామిని 
దర్శించినట్టు గా చారిత్రక 
కథనాలు తెలియజేస్తు న్నాయి.  
ఈ ఆలయమందు ఫాల్గు ణ-
మాసంలో డోలోత్సవం, వైశాఖ 
మాసంలో కల్యాణోత్సవములు 
అంగరంగ వైభవంగా నిర్వహిస్తా -
రు. వేలాది సంఖ్యలో భక్తు లు ఈ 

వేడుకలలో పాల్గొం టారు. దూర 
ప్రాంతాల నుంచి వచ్చిన భక్తు ల 
శ్రీకాకుళంలో వసతి ఏర్పాటు చే-
సుకుంటారు. ఆలయాన్ని బస్సుల 
ద్వారా లేదా ఆటోలలో పయనించి 
శ్రీకూర్మ క్షేత్రాన్ని చేరుకోవచ్చును. 
ఈ క్షేత్ర దర్శకులకు అరసవెల్లి లో 
వేంచేసిన శ్రీ సూర్యనారాయణ 
స్వామివారిని, శ్రీముఖ లింగ క్షే-
త్రాన్ని, శాలిహుండంలోని భౌద్ద  
రామక్షేత్రాలను చూసే అవకాశం 
లభిస్త ుంది. యావత్‌ భారతంలో 
కూర్మావతార క్షేత్రంగా భాసిల్లు -
తున్న శ్రీకూర్మం, శ్రీకూర్మావతా-
రమైన విష్ణు వుకు అతీతమైన శ్రీ-
కూర్మాన్ని భక్తు లందరూ దర్శించి 
స్వామి అనుగ్రహం పొందాలి. 
కూర్మజయంతి 15-6-2023                        
కూర్మావతారం చ సంశ్రుతం పాప 
నాశనమ్‌



29జూన్ 2023

హితోక్తు లు

భావం: అనావృష్టి  ఏర్పడినప్పుడు సాగు ప్రయత్నం చేయకూడదు. ఎంత కరువు కాలం వచ్చినా 
బంధుజనులకు ఆశ్రయించకూడదు. సన్నిహితులు కానివారైనా ఇతరులకు శత్రువులకు గుట్టు గా 
ఉండవలసిన రహస్యాలను చెప్పవద్దు .  ధై ర్యం లేని వారిని సైన్యాధికారిగా నియమించి వద్దు .  

వరపైన చేను దున్నకు కరువై-
నను బంధుజనుల కడకేగకుమీ  
పరులకు మర్మము సెప్పకు పిరికికి 
దలవాయితనము బెట్టకు సుమతీ! 

సత్యం మాతా పితా 
జ్ఞానం ధర్మో భ్రాతా దయ సఖా  
శాంతి పత్ని క్షేమా పుత్ర
 ష్షషేతే మమభాందవా

భావం: సత్యం జ్ఞా నం నాకు తల్లి దండ్రులు. శాంతి సహనం భార్యా పుత్రులు. 
దయ ధర్మం మిత్ర సోదరులు. ఈ ఆరుగురే నాకు బంధువులని ధర్మరాజు ప్రక-
టించాడు. సత్యం జ్ఞా నం బ్రహ్మ ధర్మాలు. శాంతి సహనం జీవన ధర్మాలు దయ 
ధర్మం సంఘ ధర్మాలు కనుక వీటిని పాటిస్తే మానవుడు పరిపూర్ణుడు  అవుతాడు.  

విషాద ప్రమృతం గ్రాహ్యం బాలాదపి సుభాషితం  
అమృతాదపి సద్వ్రుత్త మమేద్యా దపి కాంచనమ్‌ 

భావం: విషము నుండైనా  విలువైన అమృతం గ్రాహ్యమే. బాలవాక్కు నుండైనా  గొప్ప 
నీతి గ్రాహ్యమే. ఈ లోకంలో శత్రువు నుంచైనా మంచి అలవాటు గ్రాహ్యమే. అదమ ప్ర-
దేశంలో ఉన్న బంగారం గ్రాహ్యమే. మంచి ఎక్కడున్నా గ్రహింప దగినదే అని భావం.



30 జూన్ 2023

 సువర్ణయోగులంతా గుడ్డెద్దు  
చేలో పడ్డట్టు  బంగారం కొరకు 
వెర్రి పనులు చేసేరంటే అది 
నిజానికి దూరమే అవుతుంది. 
పురాతన కాలంలో బాగా పేరు 
సంపాదించిన జబీర్ బిన్ 
హయాన్ (Jabir bin Hayyan) 
అనే అరబ్బు, సా. శ. 760-815 
ప్రాంతాలలో, సువర్ణయోగం సి-
ద్ధించడం కోసం  చాల జాగ్రత్తగా 
కొన్ని ప్రయోగాలు చేసారు. నత్రి-
కామ్లం  (nitric acid) తయారు 
చేసేరు. ఆ రోజుల్లో నే రంజన-
ద్రవ్యాల (dyes) మీద, రంగుల 
మీద పరిశోధనలు ముమ్మ-
రంగా జరిగేయి. మకిలి బారిన 
ఇనుముని పచ్చటి బంగారంగా 
మార్చాలంటే రంగుల లక్షణాలు 
తెలియాలి కదా. ఆ సందర్భంలో-
నే హయాన్ తెల్ల  సీసం (white 
lead) తయారు చేసేరు. ఇలా 
రంగుల మీద ప్రయోగాలు చే-
స్తూ న్న తరుణంలోనే ఆఫ్‌ఘని-
స్తా న్ లో దొరికే నీలి వైడూర్యాలని 
(blue lapis lazuli) అరగదీసి, 
పొడిచేసి, నానా యాతనలు పడి 
నీలి రంగుని తయారు చేసేరు. 
మేలు రకం నీలి రంగు కోసం 
అన్వేషణ మొన్నమొన్నటి వరకు 
జరుగుతూనే ఉంది. (రాబోయే 

అధ్యాయాలలో నీలిమందు 
కుండీల కథ చదువుతారు.) 

ఆ రోజుల్లో నే లోహాల మౌలిక 
లక్షణాలు అవగాహన చేసు-
కుందికి ప్రయత్నం జరిగింది. 
పందిని నందిగా మార్చాలం-
టే పంది లక్షణాలు, నంది లక్ష-
ణాలు తెలియాలి కదా. అలాగే 
ఇనుముని కాని, సీసాన్ని కాని 
బంగారంగా మార్చాలంటే 
ఇనుము యొక్క లక్షణాలు, సీసం 
లక్షణాలు, బంగారం లక్షణాలు 
క్షు ణ్ణంగా అర్థం కావాలి. ఇదెలా 
సాధ్యం? ఆ రోజులలో వారికి 
తెలిసిన లోహాలని పుఠం వేసి 
చూసేరు. పొడి చేసి చూసేరు. 
జల్లిం చి చూసేరు. ఎప్పటిక-
యినా ఆ లోహాల సూక్ష్మ రూపం 
అర్థం అయితే ఆ పరిజ్ఞా నంతో 
బంగారం గుట్టు  రట్టు  చెయ్య-
వచ్చని వారి ఆశ. ఈ విధంగా 
శతాబ్దా లు గడచిపోయాయి.

ఈ సువర్ణయోగం అనే రొంపి 
నుండి మనని బయటకి 
లాగిన ఘనత రాబర్ట్ బోయల్ 
(Robert Boyle, 1627-1691) 
అనే ఐర్లండు దేశపు శాస్త్రవేత్తకి 
దక్కింది. ఈస్ట్  ఇండియా కంపెనీ 

మన దేశంలో అడుగు పెట్టి న 
కొత్త రోజుల్లో నే ఈయన - సా. శ. 
1661 లో - “ద స్కెప్టి కల్ కిమిస్ట్ ” 
(The Sceptical Chymist) అనే 
పుస్తకం ప్రచురించేరు. దూరదృ-
ష్టి  లేకుండా ప్రయోగాలు చేస్తూ -
న్న సువర్ణయోగులని ఆయన 
తూలనాడేరు. సువర్ణయోగంలో 
పసరు తప్ప పస లేదని వాదిస్తూ , 
“ఆల్ కెమీ” అన్న మాట లోని 
అరబ్బీ పూర్వప్రత్యయం అయిన 
“ఆల్” ని పీకి పారేసి “కిమియా” 
(khymea) అన్న మాటలోని kh 
స్థా నంలో ch  ప్రవేశపెట్టి  “కెమిస్ట్ ” 
(chemist) అనే కొత్త మాటని 
తయారు చేసేరు. పేరు మార్చితే 
కాని పోకడ మారదన్న నమ్మకం 
మనలో కూడ ఉంది. అందుకనే 
మన ముద్ర వేయాలనే తాప-
త్రయంతో స్వతంత్రం వచ్చిన 
తరువాత ఊళ్ల పేర్లు  మార్చేసేం. 
పేర్ల వర్ణక్రమాలు మార్చేసేం. 
అంతవరకు ఎందుకు. మనలో 
ఒక మూఢ నమ్మకం ఉంది. 
సొగుసుగా పెట్టి న పేరు గల పిల్ల  
దక్కకపోతే “పెంటమ్మ” లాంటి 
పేరు పెడతారు. అలాగే పేరు 
మార్చితేకాని పోకడ మారదని 
బోయల్ “కెమెస్ట్రీ” (chemistry) 
అనే కొత్త మాట సృష్టిం చే-

వేమూరి వేంకటేశ్వరరావు

3. సువర్ణయోగం నుండి ఆధునిక 
రసాయనం ఎలా పుట్టు కొచ్చింది?

రు. సృష్టిం చి ఊరుకున్నారా? 
లేదు. పంచభూతాలనీ పెంట 
మీద పారవేసేరు. సృష్టి కి మూ-
లకారకమైన “మూలకాలు” 
(elements) ఏవేమిటో తెలు-
సుకోడానికి ఆయన ఒక చిటకా 
చెప్పేరు. “ఏదైనా ఒక పదార్థం 
మూలకం అవాలంటే ప్రప్రథ-
మంగా అది “కల్తీ” లేని పదార్థం 
అయి ఉండాలి. ఇక్కడ  “కల్తీ 
లేని” అంటే ఒకే జాతి పదార్థం 
అని అర్థం. ఉదాహరణకి కంచు, 
ఇత్తడి మూలకాలు కావు. ఎందు-
చేతనంటే రాగితో ఇతర లోహాలు 
కలిపితే కంచు, ఇత్తడి వస్తా యి; 
కాని, రాగి మాత్రం మూలకమే. 
ఇదీ మూలకం అనే భావానికి 
బోయల్ ఇచ్చిన నిర్వచనం.  
 
బురదగా ఉన్న మైదానంలో 
మొట్ట మొదటి అడుగులు వె-
య్యడమే కష్టం . ముందు నడిచే 
వ్యక్తి  అడుగుజాడల్లో  పది మంది 
నడిచేసరికి కాలిబాట రహదా-
రిలా మారుతుంది. బోయల్ 
దారి చూపించగానే జాన్ డాల్ట న్ 
(John Dalton, 1766-1844) 
అనే ఇంగ్లీషు శాస్త్రవేత్త బోయల్ 
సలహాకి చిన్న సవరణ చేసేరు. 
డాల్ట న్ “పదార్థా లన్నీ అతి సూక్ష్మ 
ప్రమాణంలో ఉన్న అణువు 
(atom) ల సముదాయాలు. 
ఒక పదార్థం మూలకం అని-
పించుకోవాలంటే అందులో 
ఉన్న అణువులు అన్నీ ఒకే రకం 
అణువులు అయి ఉండాలి” అని 
అన్నారు. దీనినే అణు వాదం 
(atomic theory) అంటారు. 

గ్రీకు భాషలో “అతోమోస్” అంటే 
అఖండమైన (ఖండించడాని-
కి వీలు పడనిది) అని అర్థం. 
ఈ మాటకి సమానార్థకమైన 
భావంతో ఉన్న “అణువు” అనే 
మాట వేదాలలో ఉంది. ఆత్మ 
స్వరూపాన్ని వర్ణిస్తూ , “నీవార-
సూకవర ్తన్వీ పీతాభాస్వత్వణూప-
మా” అంటుంది మంత్రపుష్పం.  

అణు వాదం యొక్క సారాం-
శాన్ని ఈ కింది విధంగా పొం-
దుపరుస్తాను . మూలకములు 
(elements) ఎటువంటి రసా-
యనిక ప్రక్రియల తోటీ విభజిం-
చడానికి వీలుపడని అణువులు 
(atoms) తో నిర్మించబడ్డా యి. 
బంగారంలో బంగారం (Gold) 
అణువులు తప్ప మరే ఇతర జాతి 
అణువులూ లేవు కనుక అది 
మూలకం కింద లెక్కించబడు-
తుంది. ఉదజని (Hydrogen) 
వాయువులో కేవలం ఉదజని 
అణువులు తప్ప మరే ఇతర 
అణువులు ఉండవు కనుక 
ఉదజని కూడ మూలకమే. ఇత్తడి 
(Brass) అంటే రాగి (Copper), 
యశదము (Zinc) కలవగా 
వచ్చిన మిశ్రమ లోహం. కనుక 
ఇత్తడి మూలకం కాదు; కానీ, రాగి,  
యశదము మూలకాలే. ఎంతో 
పరిశ్రమ చేసి ఏయే పదార్థా లు 
మూలకాలో, ఏయే పదార్థా లు 
మిశ్రమాలో కనుక్కున్నారు. ఇప్ప-
టికి 108 మూలకాలు ఉన్నాయని 
తేలింది. (నిజానికి ఇది పూర్ తిగా 
నిజం కాదు. మూలకాలు మొత్తం 
అన్నీ కలుపుకుని 120 వరకూ 

ఉండొచ్చని అంటున్నారు.)

మూలకాలన్నీ ప్రకృతిసిద్ధా -
లు కావు. సర్వసాధారణంగా 
అవి ఇతర మూలకాలతో కలసి 
సంయోగ పదార్థా లుగా కాని, ఇతర 
కల్మషాలతో కలసి ఖనిజములు-
గా (minerals) కాని దొరుకుతా-
యి. ఉదాహరణకి మన చుట్టూ  
ఉన్న గాలిలో ఆమ్ల జని, నత్రజని, 
ఆర్గా న్ అనే మూలకాలు, నీటి 
ఆవిరి, బొగ్గు పులుసు వాయువు 
అనే సంయోగ పదార్థా లు కలిసి 
ఉన్నాయి. ఈ ఆమ్ల జని రెండేసి 
ఆమ్ల జని అణువులతో కూడిన 
గుంపులుగా ఉంటుంది. నీటి 
ఆవిరి అంటే రెండు ఉదజని 
అణువులు, ఒక ఆమ్ల జని 
అణువు కలిసిన గుంపు. బొగ్గు -
పులుసు వాయువు అంటే ఒక 
కర్బనం అణువు, రెండు ఆమ్ల జ-
ని అణువుల గుంపు. అణువులు 
ఇలా జట్టు  కట్టి  గుంపులుగా 
ఉన్నప్పుడు ఒక గుంపులో 
ఉన్న అణువులన్నీ ఒకే జాతివి 
కావచ్చు (ఉదాహరణ, గాలిలో 
ఉండే ఆమ్ల జని), లేదా బహుళ 
జాతులవి కావచ్చు (ఉదాహరణ, 
గాలిలో నీటి ఆవిరి, బొగ్గు పులు-
సు వాయువు). ఇలా జట్టు కట్టి న 
అణువుల గుంపులు పదే పదే 
మనకి తారసపడతాయి కనుక 
వాటిని “బహుళ అణువులు” 
లేదా “బణువులు” (molecules) 
అందాం. మరొక విధంగా 
చెబుతాను. ఏ వస్తు వైనా సరే, తన 
స్వతస్సిద్ధమైన రసాయనిక లక్ష-
ణాలని పోగొట్టు కోకుండా ఎంత 

చిన్న ముక్క కాగలదో ఆ చిన్న 
ముక్కని “బణువు” అంటున్నాం. 
అంటే నీటిని అతి సూక్ష్మ రూపం 
వచ్చే వరకూ ఛేదించగా చివరికి 
మిగిలేది నీటి బణువు. ఈ నీటి 
బణువుని ఇంకా ఛేదిస్తే రెండు 
ఉదజని అణువులు, ఒక ఆమ్ల -
జని  అణువు వస్తా యి తప్ప 
“నీటి అణువు” అనే ప్రసక్తే  లేదు. 
అలాగే మనం పీల్చే గాలిలో 
ఉండే ఆమ్ల జని బణురూపం-
లో ఉంటుంది కాని అణురూ-
పంలో కాదు. ఒక ఆమ్ల జని 
బణువులో రెండు ఆమ్ల జని 
అణువులు ఉంటాయి. టూకీగా 
చెప్పాలంటే, గుంపులుగా ఉన్న 
అణు సమూహాలే బణువులు.

రసాయనశాస్త్రంలో మూలకాల 
పేర్లు  పదే పదే వాడవలసిన 
అవసరం వస్తూ  ఉంటుంది. 
అందుకని వీటికి సంక్షిప్తంగా పేర్లు  
ఉంటే బాగుంటుందని స్వీడన్ 
దేశపు బెర్జీలియస్ (Berzelius) 
సూచించేరు. అప్పట్లో   ఆయనకి 
తెలిసున్న మూలకాల పేర్లు  అన్నీ 
లేటిన్ భాషలో రాసేరు. రాసి, 
వాటి మొదటి అక్షరాన్ని ఆ మూ-
లకానికి సంక్షిప్తనామంగా వాడ-
మన్నారు. ఈ రకం అలవాటు 
మనకీ ఉంది. శ్రీరంగం శ్రీనివా-
సరావు పేరుని శ్రీశ్రీ గా కుదించి 
రాయడం లేదూ? అలాగే. ఈ 
పద్ధతిలో ఉదజని (Hydrogen) 
లేటిన్ పేరు “హైడ్రొజీనియం” 
(hydrogenium) కనుక ఆ పేరు 
“ఎచ్” (H) అనే అక్షరంతో మొ-
దలవుతుంది కనుక “హైడ్రొజన్” 

పొట్టి పేరు ఇంగ్లీషు అక్షరం H. ప్ర-
పంచంలో అన్ని భాషలలోనూ ఈ 
పొట్టి పేరునే, ఇదే ఇంగ్లీషు అక్ష-
రాన్నే, వాడాలని నిశ్చయించేరు. 
వరుస క్రమంలో తరువాత వచ్చే 
మూలకం రవిజని లేదా లేటిన్ 
భాషలో “హీలియం” (Helium). 
ఇది కూడ H తోటే మొదలవు-
తుంది కనుక, సందిగ్ధా నికి తావు 
ఇవ్వకుండా ఉండడానికి, దీనికి 
మొదటి రెండక్షరాలతో He అని 
హ్రస్వ నామకరణం చేసేరు. ఇదే 
బాణీలో కర్బనానికి, దాని లేటిన్ 
పేరుని పురస్కరించుకుని, C 
అని పొట్టి  పేరు పెట్టే రు. ఖటికం 
(Calcium) దగ్గరకి వచ్చేసరికి  
దానికి రెండక్షరాల పొట్టి పేరు Ca 
అని పెట్టే రు. ఈ పేర్లు  పెట్ట డం-
లో ఒక నియమం ఉంది. పొట్టి  
పేర్లు  అన్నీ ఇంగ్లీషులోని పెద్ద  
బడిలోని అక్షరాలతోనే మొదల-
వుతాయి.  రెండక్షరాల పేరు పె-
ట్ట వలసి వచ్చినప్పుడు, మొదటి 
అక్షరం పెద్ద  బడి లోనిది, రెండవ 
అక్షరం చిన్న బడిలోనిది అయి 
తీరాలి. అందుకనే రాగి లేటిన్ 
పేరు “కుప్రం” (Cuprum) కనుక, 
దాని హ్రస్వనామం Cu అయింది. 
అప్పుడప్పుడు రెండవ అక్షరం 
వాడడం వల్ల  సందిగ్ధత తీరక 
పోవచ్చు; అప్పుడు సదుపాయా-
న్ని బట్టి  మూడవ అక్షరమో, మరో 
అక్షరమో వాడతారు. ఉదాహర-
ణకి సీసం లేటిన్ పేరు ప్లం బం 
(Plumbum) అయినప్పటికీ, 
సీసం హ్రస్వనామం Pb అయింది.  
 
హోమియోపతీ మందులు వాడే 

వారికి ఈ లేటిన్ పేర్లు  కొంచెం పరి-
చయంగానే ఉంటాయి. “కుప్రం 
మెట్” అంటే లోహ రూపంలో 
ఉన్న రాగి. “ఆరం మెట్” అంటే 
లోహ రూపంలో ఉన్న బంగారం.  
“నేట్రం మూర్” అంటే సోడియం 
క్లోర డ్ (Natrum Mur = Sodium 
Chloride) అనగా మనం చేతి 
మీద వేసుకునే ఉప్పు. ఇలాగే 
“కేలీ ఫాస్” అంటే పొటాసియం 
ఫాస్ఫేట్ (Kali Phos = 
Potasium Phosphate) లేదా 
“పొటాష్” (potash).  “ఆర్జెంటం 
నైట్రికం” అంటే సిల్వర్ నైట్రేట్ 
(Argentum Nitricum = Silver 
Nitrate). ఈ పేర్లు  చదవగానే ఆ 
మందులలో ఉండే మూలకాలు 
ఎవేమిటో సులభంగా తెలుస్తా -
యి. ఆయుర్వేదం  మందుల-
లాగే హోమియోపతీ మందులు 
కొన్ని వనమూలికలతోటీ, కొన్ని 
లోహభస్మాలతోటీ, మరికొన్ని 
విష పదార్థా లతోటీ తయారు 
చేస్తా రు; చెయ్యాలి! కల్తీలకీ, 
మోసాలకీ అలవాటు పడిపోయి 
చేస్తు న్నారో లేదో తెలియదు.

ఒక బణువులో ఏయే మూలకపు 
అణువులు ఎన్నెన్ని ఉన్నాయో 
చెప్పవలసి వచ్చినప్పుడు ఆ వి-
షయాన్ని హ్రస్వనామం కుడి 
పక్కని పాదాంకం (subscript) 
గా సూచిస్తా రు. ఉదాహరణ-
కి నీటి హ్రస్వ నామం H2O, 
అంటే ఒక నీటి బణువులో 
రెండు ఉదజని అణువులు, ఒక 
ఆమ్ల జని అణువు ఉన్నాయని 
అర్థం. పంచదార హ్రస్వనామం 

C6H12O6, అనగా ఒక పంచదార బణువులో 6 కర్బనం అణువులు, 12 ఉదజని అణువులు, 6 ఆమ్ల జ-
ని అణువులు ఉన్నాయని అర్థం. ఇక్కడ నీటికి వాడిన H2O అన్నదానిని, పంచదారకి వాడిన C6H12O6 
అన్నదానిని బణుసంఖ్యాక్రమం (molecular formula) అని అంటారు. ఈ బణుసంఖ్యాక్రమం 
చూడగానే ఆ పదార్థపు బణువులో ఏయే మూలకపు అణువులు ఎన్నెన్ని ఉన్నాయో ఠకీమని తెలుస్త ుంది.

మచ్చుకి కొన్ని రసాయన మూలకాల పేర్లు , వాటి హ్రస్వనామాలు

 

Element	 Symbol	 Latin Name	    Telugu Name

Antimony	 Sb		  Stibium	  యామునం

Boron	 B		  Borium	

Carbon	 C		  Carboneum	 కర్బనం

Chlorine	 Cl		  Chlorum	  హరితం

Copper	 Cu		  Cuprum	  రాగి

Gold		  Au		  Aurum	  	  బంగారం

Helium	 He		  Helium		   రవిజని

Hydrogen	 H		  Hydrogenium	  ఉదజని

Iodine	 I		  Iodium	

Iron		  Fe		  Ferrum	  	  ఇనుము

Lead		  Pb		  Plumbum	  సీసం

Mercury	 Hg		  Hydragyrum	  పాదరసం

Nitrogen	 N		  Nitrogenium	  నత్రజని

Potassium	 K		  Kalium	

Silicon	 Si		  Silicium	  సైకము

Silver		 Ag		  Argentum	  వెండి

Sodium	 Na		  Natrium	

Tin		  Sn		  Stannum	  తగరం

Tungsten	 W		  Wolfram	

పడమటి సంస్కృతయాగం 
ప్రొఫెసర్ వి.రాజారావు బండారు

2012 లో న్యూజెర్సీలో  ఉన్న 
మా అమ్మాయి దగ్గరికి వెళ్లా ను. 
అప్పుడే శ్రీమతులుకాశీనాథు-
ని రాధ,భావరాజు భారతి,వైదే-
హి శశిధర్ గారలతో  పరిచయం 
కలగడం  బ్రిడ్జివాటర్  వేంకటేశ్వర 
స్వామి దేవాలయంలో  జరిగిన 
సాహిత్య కార్యక్రమం లో  పాల్గొ -
నేఅవకాశం కలిగింది. 
                   అమెరికాలోని  తెలుగు 
సంఘాల వాళ్లకో  మంచి సంప్ర-
దాయం  అలవడింది, అమె-
రికాలోని పిల్లల దగ్గరికి వెళ్లిన 
తల్లి దండ్రుల్లో   ఎవరైనా  సాహి-
తీపరులున్నట్ల యితేవారి అను-
భవాలను పంచుకోవడం. అలా 
శ్రీమతి కాశీనాథుని రాధగారు 
ఓ రోజు నా  ప్రసంగం ఏర్పాటు 
చేశారు. అది  అభినవ పోతన  
డా. వానమామలై  వరదాచా-
ర్యులశతజయంతి సంవత్సరం 
గనుక,నేను ఆయన పోతన చరి-
త్రము లోని  భోగినీలాస్యంగురిం-
చి మాట్లా డాను.నేను మాట్లా డింది 
బ్రిడ్జివాటర్  వేంకటేశ్వరాలయం 

లోని  ఓ తరగతిగది. రాధ గారు 
వారాంతాల్లో  అక్కడి తెలుగు పి-
ల్లలకు తెలుగు  నేర్పుతారు. ఆ 
రోజుసభకుఓ ఇరవై మంది దాకా 
హాజరయ్యారు.వాళ్ళంతా ఎంత-
లేదన్నా ఓ యాభై మైళ్ల కంటేపైనే 
దూరాలనించి వచ్చారు. నేను 
నా ప్రసంగం లో  వానమామ-
లై గారి గురించి చెబుతూ  వారి 

పోతనచరిత్రం పై సిద్ధాం తవ్యా-
సం  సమర్పించి  కృతకృత్యులైన  
ఆచార్యులవారిఅంతేవాసి  డా. 
అందే వెంకటరాజం గారిని  ప్ర-
స్తావిం చటం జరిగింది.
        ఆ వచ్చిన వారిలో  ఒకాయన  
తన విజిటింగ్  కార్డు  ఇచ్చి  వీ-
లైనప్పుడు  ఫోన్చెయ్యండి అని 
అన్నారు.  తొలి పరిచయంలో  

వారిది కరీంనగర్ జిల్లా  చొప్ప-
దండిగ్రామమని, అందే వెంకట్ 
రాజం గారి బంధువని  పేరు 
హరికిషన్  అని మాత్రంతెలిసిం-
ది. ఆ తరువాత  ఫోన్లో  మాట్లా డ-
టంతో వారి   గురించి అనేక విష-
యాలుతెలుసుకోగలిగాను.లీడ్ 
ఇండియా - 2020  నిర్వాహకులు-
గా  ఏ.పి.జె. అబ్దు ల్ కలాంగారితో 
కలిసి పని చేసిన వ్యక్తి  అని తెలిసి 
ఆశ్చర్య పోయాను.ఉట్నూరు 
దగ్గరలోఆదివాసులకై సకల సౌ-
కర్యాలతో  ఏర్పాటు చేసిన పాఠ-
శాల,తానూ చదువుకున్నచొప్ప-
దండిలో అధునాతన పాఠశాల 
భవన నిర్మాణము ఇంకా అనేక 
కార్యక్రమాలనుచేపట్టి న  ఆయన  
విశ్వ రూపం  తెలిసే సరికి ఆశ్చ-
ర్యపోయాను. 
       అంతటి ప్రతిభాశాలి, ప్రజ్ఞా శీలి, 
అమెరికా లో  మంచి పలుకుబడి 
గల వ్యక్తి   ఒకమామూలు బడి 
పంతులుతో  స్పందించిన తీరు ఆ 
వినయ విధేయతలు,ఆత్మీయ-
తచూసి నేను ఆశ్చర్య చకితుణ్ణి  
అయ్యాను,అది ఈ ఇండియాలో 
మనం చూడం గనుక. ఆతరు-
వాత ఆయనే  ఒక పని మీద  వి. 
రాజారావు  బండారు గారి గురించి  
తెలియజేసి  మా ఇద్దర్నీ కలుసు-
కునే  ఏర్పాటు చేశారు. రాజారావు 
గారి గురించి చెబుతూ  వారు 

ఇక్కడివారికి సంస్కృతం  నేర్పి-
స్తా రు  అని మాత్రమే చెప్పారు. 
వెంటనే  మనకు ఊహల్లో కి వెళ్లి -
పోవడం  సహజం కదా ! ఆయన 
కూడా నాలాగే వచ్చిన సంస్కృత  
పండితుడయ్యుంటారులే అను-
కున్నా. చాలా ఏళ్లయి ఉంటుంది  
అమెరికాలో స్థిరపడి  అనిగూడా 
అనుకున్నా. ఎందుకంటే నన్ను  
తీసుకుని వెళ్లడానికి ఆయన 
కారులో వస్తా రుఅని చెప్పారు 
గనుక. 
                   తెల్లవారి అన్న 
సమయానికి వచ్చారు  రాజారావు 
గారు.అతి నిరాడంబరంగా  ఓ 
టీ  షర్టు   ప్యాంటు లో ఉన్నారు. 
వయసు అరవై పైనే ఉంటుంద-
నిపించింది. ఆరోగ్యంగాఉన్నారు 
.పొట్టి గా బట్ట  తలతో  ఆయను 
చూడ గానే ఏ విధంగానూ 
అంచనా వెయ్య లేకపోవడం నా 
తప్పు కాదు అది  వారి సంస్కారం. 
కారులో వెళ్ళేప్పుడు నా అమాయ-
కపుప్రశ్నలతో కొంత సమాచారం  
తెలుసుకోగలిగాను.75 ఏళ్లకు  
పైనే వయసు .రూర్కేలాలో  ఐ. 
ఐ. టి. చేసి,ఆపై ఢిల్లీ లో కొన్నా-
ళ్ళు ఉండి,పదేళ్లు  లండన్లో   ఆ పై 
చదువులేవోచదివి,అమెరికా వెళ్లి   
ట్రినిటి  పేరుతో సాఫ్ట్  వేర్  కు సం-
బంధించిన  సంస్థ నెలకొల్పి  పా-
తికముప్పై సంవత్సరాలు దిగ్విజ-

యంగా నడిపించిన పేరొందిన  
ప్రొఫెసర్ అని. అంతటిప్రొఫెసర్తో 
నాకేదో తెలుగులో కాస్త పాండిత్య 
మేడిచిందనుకుని  రెండు 
మూడు మాటలు  మాట్లా డగానే 
అర్థమయ్యింది,పరువు  దక్కా-
లంటే  నోరుమూసుకోవాలని. 
ఇంతకీ మేఇద్దరం కలిసి వెళ్లింది  
న్యూజెర్సీలో కొడుకు దగ్గరికి వచ్చి 
ఉన్న వడ్డే  పల్లి  కృష్ణ గారింటికి. 
      నేనూ  రాజారావు గారూ  వడ్డే-
పల్లి  గారింటికి  వెళ్ళాము ఆయన 
చెప్పిన చిరునామాప్రకారం. 
కారు దిగగానే  కారు డిక్కీలోంచి 
రాజారావు గారు రెండు మూడు  
సంచులు తీసారు. వాటిలో కొన్ని 
పుస్తకాలతో పాటు తినుబం-
డారాలు, నీళ్లగ్లా సులు,పేపరు 
ప్లేట్లూ   ఉన్నాయి. అవన్నీ పైకి 
తీసుకుని  వెళ్ళాము. క్రిష్ణగారు  
ఒక్కరే ఉన్నారు. కొడుకు,కోడలు 
ఉద్యోగాలకువెళ్లా రు.పలకరింపు-
లన్నీ అయిన తరువాత అసలు 
విషయం గురించి  చర్చించే-
ముందు,రాజారావు గారు పేపరు 
ప్లే ట్ల లో కొన్ని డ్రై ఫ్రూట్స్  సర్ది, 
గ్లా సుల్లో .......మీరనుకునేవేం-
కాదు, అచ్చమైన నారింజరసం  
పోశారు. ఇవన్నీ ఎందుకండీఅం-
టే  ఆయన నవ్వుతూ మన వల్ల   
ఎవ్వరికీ ఇబ్బంది కలుగ కూడదు 
కదా అన్నారు. రాజారావు గారు 

అమెరికాలో స్థిరపడ్డా   అలవాట్లు  
మాత్రం  అతి ఆరోగ్యకరమైన-
వి. అచ్చమైన పళ్ల రసాలు తప్ప  
కూల్ డ్రింక్స్ కూడా ముట్ట రు.
ఉదయం గుప్పెడు  డ్రై  ఫ్రూ-
ట్స్,ఒక రంభా ఫలం(అయన 
మాటల్లో ),ఒక గ్లా సుడు పళ్ల రసం 
,మధ్యాహ్నం  ఇంటి వెనుకస్వ-
యంగా పండించుకున్న కూర-
గాయలతో మితమైన శాకాహారం 
.అందుకే 75 ఏళ్లు దాటినా  అరవై 
కూడా అనిపించని  ఆయన్ని 
చూస్తే ,ఆయనతో మాట్లా డి-
తే అప్రయత్నంగాగౌరవ భావం  
కలుగుతుంది.
             ఆయన ఆధునిక ఆధ్యా-
త్మ యోగి. గీతా శ్లో కాలకు వ్యా-
కరణ వ్యాఖ్యలు,పాణినివ్యాక-
రణ సూత్రాల వివరణ, భారత 
భాగవత, రామాయణ గీర్వా-
ణాంధ్ర గ్రంధాలలోని  శ్లో కాలు, 
పద్యాల ధారణ  చూస్త ుంటే 
ఆశ్చర్యపడాల్సిందే.ఇవన్నీ నాకు 
తరువాత ఆయనతో  చాలా సార్లు  
కలిసిన తరువాత అవగతమైన-
వి. ఓసారి పల్లెటూరి లాంటి చోట 
ఉన్న ఫార్మ్ల్యాండ్ (వాళ్ల ఇల్లు )కు 
వెళ్లా ను. ఇంటివెనక పెద్ద  పెరటి 
తోట  చూస్తే  అచ్చు ఇండియా-
లోనిఅందమైన పల్లెటూరు  
గుర్తు కు వస్త ుంది. మనసుంటే 
మార్గముంటుందని  అర్థమ-

యింది. ఆయన తన 50 ఎకరాల  
సోయాబీన్ తోట చూపించి ఏ 
కాపలాలేకుండా,  ఏ పాలేర్లు  
లేకుండా   నిర్రంధిగా ఎలా పంట 
తీయవచ్చో చెబుతుంటే  నమ్మ-
లేకపొయ్యాను. ప్రపంచం లోని  
ఉత్తమ విద్యార్థు లు ఎక్కడ తమ 
ఉన్నత  విద్యాభాసంగురించి 
కలలు కంటారో, ఎక్కడ ప్రపంచ 
ప్రఖ్యాతి గాంచిన శాస్త్రవేత్త ఆల్బ-
ర్ట్ ఐన్ స్టీన్  నివసించి ఉద్యోగం 
చేస్తూ  తన పరిశోధనలు సలిపారో  
ఆ ప్రపంచ ప్రఖ్యాతి గాంచినవి-
శ్వవిద్యాలయానికి తీసుకుని వెళ్లి  
నాకు చూపించిన ఆ పెద్దమనిషి-
కి  నా ఋణంతీర్చుకోలేనిది. 
                                నేను 
చెప్పదలుచుకున్నది  అమెరికా-
లో నాకు అదృష్ట వశాత్తూ   పరి-
చయమైనా  గొప్పవాళ్ళ గురించే 
గనుక శాఖా చంక్రమణం అను-
కోవలసిన అవసరంలేదు. మేం 
ముగ్గు రం కలిసి ఓ పుస్తకం 
తయారుచేయటానికి ఏర్పాటన  
సంప్రదింపులసమావేశం ఇక్కడ 
కేవలం ఒక  ప్రస్తా వన మాత్రమే.
అది ఇప్పనపల్లి  గారి  కోరిక మే-
రకుతెలుగు భాషా బోధిని లాంటి  
పుస్తకం తయారు చెయ్యాలని. 
దాని గురించి  కొంత సేపుమా-
ట్లా డుకుని  తిరిగి బయలుదేరాం 
నన్ను మా  ఇంట్లో  దింపి వెళ్లా -

రురాజారావు గారు.ఆతరువాత 
మేమిద్దరమే మూడు నాలుగు 
సార్లు  కలుసుకున్నాం. నేను ఇం-
డియావచ్చేప్పుడు ఆయనిచ్చిన 
ఏ 4  సైజు ఒక్కొక్కటి నాలుగైదు 
వందల పేజీల  సంస్కృతవ్యా-
కరణ  డి.టి.పి .పుసకాలు నా-
లుగిచ్చారు. అవి చూసి గుండె 
ఆగినంత పనయ్యింది. భగవ-
ద్గీ తలోని ఒక్క శ్లో కానికి దాదాపు 
10 పేజీల వ్యాకరణాంశాల వివ-
రణ,పాణినిసూత్రాల అధారంగా. 
అవన్నీ తెచ్చి మా నారాయణ 
గౌడు  గారి వద్ద  ఉంచాను.  కొంత 
గాకపోయినా కొంతనా న్యాయం 
జరుగుతుందని. 
  రాజారావుగారు వారంలో కొన్ని 
నియమిత సమయాల్లో  ప్రత్య-
క్షంగా,కొన్నిసమయాల్లో పరోక్షంగా  
అంటే ఆన్ లైన్  లో అమెరికా-
వ్యాప్తంగా వున్నసంస్కృతభాషా-
భ్యసనాభిలాషులకు  సంస్కృతం 
నేర్పిస్తా రు. వారి విద్యార్థుల్లో   ఎన-
భైదాటిన వారు కూడా ఉండటం 
,చాలా పెద్ద  ఉద్యోగాల్లో  ఉన్న-
వారు కూడా ఉండటంవిశే-
షం .అలాంటి మహానుభావుని 
పరిచయం గావటం నా పూర్వ-
జన్మ సుకృతం. ఆయనను నాకు 
పరిచయం చేసిన శ్రీ ఇప్పనపల్లి  
హరి కిషన్ గారికి నా కృతజ్ఞతలు. 

అరవై దాటాక జీవితవిధానంలో తీసుకోవలసిన మార్పులు

జి. నిర్మల

 మన జీవితంలో 60 ఏళ్ల 
వయసుకు ఏంటో ప్రాధాన్యం 
ఉంది. ఈ వయసులో వచ్చే 
శారీరక, మానసిక, ఆరోగ్య మా-
ర్పులను బట్టి  మన జీవనవిధా-
నంలోనూ మార్పులు తెచ్చు-
కోవాలి. అరవై ఏళ్ల  వయసు 
దాటినవారిని వరిష్ట  పౌరుల 
(సీనియర్ సిటిజెన్స్) గా గుర ్తించి, 
అనువైన ప్రత్యెక పధకాలు, 
రాయితీలు రూపొందించా-
రు. మరి పెద్దలకు అందుబా-
టులో ఉన్న సామాజిక భద్రతా 
పధకాలు, అమలులో ఉన్న 
పొడుపు, ఫించను,  ఋణ, 
భీమా రాయితీ పధకాల గురించి 
తెలుసుకుందాం!
          ఉద్యోగం చేస్తు న్న రోజులు 
క్రమం తప్పకుండా ఆదాయం 
వస్త ుంది. పదవీ విరమణ చేసిన 
తర్వాత అప్పటివరకూ మన దగ్గర 
ఉన్న మూలధనంతో క్రమం 
తప్పకుండా ఆదాయం వచ్చేలా 
ఏర్పాటు చేసుకోవాలి. వాటిని 
కొద్దిగా సమీక్షించుకుందాం.
A-1.  పెద్దల పొడుపు పధకం:
         పోస్టా ఫీసులో ఈ పధకా-
న్ని కేంద్ర ప్రభ్త్వం వారు 'సీనియర్ 
సిటిజెన్ సేవింగ్స్ స్కీం' గా ప్రవేశ-
పెట్టా రు. ఒక వరిష్ట  పౌరుడు తన 
పేరున కానీ, జీవితభాగస్వామి 

వయసుతో నిమిత్తం లేకుండా 
ఉమ్మడి ఖాతాను కనీసం రు. 
1000 నుంచి 15 లక్షల వరకు ఈ 
ఖాతాలో జమచేసి 5 సంవత్సరా-
లు కాలపరిమితితో కొనసాగిం-
చాలి. ఈ సొమ్ముపై త్రై మాసిక 
వడ్డీ అనగా ఏప్రిల్. జూలై, అక్టో బ-
రు, జనవరి నెలలలో పని దినా-
నఖాతాదారుని పొడుపు ఖాతాకు 
జమచేస్తా రు. ఈ పధకంలో ప్రా-
రంభంలో కానీ, మధ్యలో కానీ 
ఒకరిని నామినీగా పేరు మా-
ర్చుకోవచ్చు. ఉమ్మడి ఖాతాలో 
తోలి ఖాతాదారుడు గతిస్తే, రెండో 
ఖాతాదారు పధకాన్ని కొనసాగిం-
చవచ్చును. ఆదాయపు పన్ను 
చట్టం  సెక్షన్ 80 సి ప్రకారం 
పన్ను మినహాయింపు వర్ తిస్త ుం-
ది. వార్షిక వడ్డీ రు. 10 వేలు దా-
టినపుడు మూలం వద్ద  పన్ను 
వసూలు చేస్తా రు. 15 హెచ్ 
ఫారం సంవత్సర ప్రారంభం-
లో ఖాతాదారు సమర్పిస్తే పన్ను 
వసూలు చేయరు. డిపాజిట్టు  
రశీదును తనఖాగా చూపించి 
ఋణం తీసుకునే అవకాశం 
లేదు. ఈ పధకంలో ఎక్కువ 
లభిస్త ుంది.         
 
A-2. ఫించను (వయవందన) 
పధకం :
    మార్చి 20 20 వరకు అందు-

బాటులో ఉండే ఈ పధకంలో 60 
ఏళ్ళు పూర్ తి అయిన భారతీయ 
పోరులందరూ మదుపు చేయ-
వచ్చును. ఏడాదికి 8 % కనీస 
ప్రతిఫలంతో 10 ఏళ్ల కాలప-
రిమితితో ఈ పధకం అందు-
బాటులో ఉంటుంది. 10 ఏళ్ల 
వ్యవధి ముగిశాక చివరి వాయిదా 
ఫించనుతో పాటు ప్రారంభంలో 
మదుపు చేసిన మొత్తాన్ని  తి-
రిగిపొందవచ్చును. ఈ స్కీమ్లో  
రు.15 లక్షల వరకూ మదుపు 
చేయవచ్చును.  గడువులోపల 
ఖాతాదారు మరణిస్తే నామినీకి 
డిపాజిట్టు  సొమ్ము చెల్లి స్తా రు. 
పధకంలో చేరిన 3 ఏళ్ల తర్వాత 
మదుపు చేసిన మొత్తంలో 75 
శాతం ఋణం వైద్య ఖర్చుల 
నిమిత్తం పొందవచ్చును. 
పొందిన ఫించను ఆదాయపు 
పన్ను పరిధిలోకి వస్త ుంది.
A-3. సొంత ఇల్లు పై తనఖా 
ఋణం:
     సొంత ఇల్లును  కూడా ఫించ 
ను వచ్చే మార్గంగా మలుచుకు-
నే అవకాశం ఉంది. సాధారణం-
గా బ్యాంకులు మనకు ముందే 
ఋణం ఇస్తే వాయిదాలలో 
దాన్ని తీరుస్త ాం. అలా కాకుండా 
బ్యాంకు మన ఇంటిని తాకట్టు  
పెట్టు కుని, నెలనెలా కొంత డబ్బు 
ఇస్త ుంది. దీన్నే రివర్స్ మార్టిగే-

జ్ అంటారు. తనఖా పెట్టె  ఇంటి 
విలువ  మిగిలిన జీవితకాలాన్ని 
పరిగణలోనికి తీసుకుని రుణాన్ని 
మంజూరు చేస్తా రు. ఋణగ్రహీత         
మరణించిన పిమ్మట వారసులు 
ఋణాన్ని చెల్లిం చి తనఖా ఆస్తిని 
పొందవచ్చు. ఆరోగ్యపు లేదా 
అత్యవసరపు ఖర్చుల కోసం 
ఫించను రూపంలో అదనపు 
ఆదాయాన్ని ఇవ్వడం కోసం ఈ 
ఋణాన్ని మంజూరు చేస్తా రు. 
గరిష్టం గా రు.50 వేల  దాకా 
మంజూరు చేస్తా రు.
A-4. ఫించను పై ఋణం
     పదవీ విరమణ పొంది ఫించ 
ను అందుకుంటున్న  కేంద్ర, రాష్ట్ర 
ప్రభుత్వ ఉద్యోగులకు బ్యాంకులు 
సులభంగా ఋణాలు తీసుకునే 
అవకాశాలు కలుగజేస్తు న్నా-
యి. వారి నిబంధనలు ఇలా 
ఉంటాయి. 
 - 75 సంవత్సరాలు పైబడినవారు 
మాతరం ఋణ అర్హు లు.
 - ఈ ఋణాన్ని పొందుటకు 
జీవన భాగస్వామి లేదా ఇతర 
కుటుంబ సభ్యులు ఎవరైనా ఒక 
వ్యక్తీ  హామీదారుగా ఉండాలి. 
ఫించను జమఅయ్యే బ్యాంకు 
శాఖలోనే ఈ ఋణాన్ని మంజూరు 
చేస్తా రు.
B-1. ఆరోగ్య భీమా:
     వరిష్ట  పౌరుల కోసం నేషనల్ 
ఇన్సూరెన్స్ ప్రత్యేక పధకాన్ని ప్ర-
వేశపెట్టిం ది. కాస్త ప్రీమియం 
అధికంగా ఉన్నప్పటికీ ఏదైనా 
అనుకోని అనారోగ్యం బారిన 
పడితే లక్షల రూపాయల్లో  

ఖర్చు ఉంటుంది. ఆరోగ్యభీమా 
పాలసీని ఒక రక్షణ కవచంగా     
ఉంచుకోవడం.
      ఈ మధ్యకాలంలో మన దేశ 
ప్రధాని ప్రవేశపెట్టి న భీమా పధ 
కంలో ప్రతి భారతీయుడు 
రు. 1324 ఏడాదికి ప్రీమియం 
చెల్లిం చి 'ఆయుష్మాన్ భారత్' లో 
చేరి రు. అయిదు లక్షల వరకు  
ఇంటిల్లపాదికీ ఉచితంగా హా-
స్పిటల్ చికిత్స ఖర్చులకు పొందే 
సావకాశం. ది. 25-9-2018 
నుంచి ప్రతి వారికీ లభిస్త ుంది ఈ 
భీమా పాలసీ.
B-2. ఆరోగ్య సూత్రములు:
          'ఆరోగ్యమే మహాభాగ్యం..' 
ముఖ్యంగా వరిష్ట  పౌరులు అనేక 
ఆరోగ్యసూత్రాలు పాటించాలి. 
అనేక ఆరోగ్య సమస్యల-
కు మూలం మనం తీసుకునే 
ఆహారంలో లేవని మన జీవిత 
విధానం లో ఉన్నాయని, మనసు 
హాయిగా ఉంచుకున్నవారికి ఎ 
రోగాలూ రావని నిరూపించబ-
డింది. ప్రపంచవ్యాప్తంగా డాక్టర్లు  
అన్ని రకాల ఆహారాలను నిర-
భ్యంతరంగా తినమంటున్నారు. 
ఉపవాసాలు చేయమంటున్నా-
రు. పొద్దున్నే  లేచి, ఏ గుడికో, గో-
పురానికో వెళ్లి  ఆలయం చుట్టూ  
వీలైనన్ని ఎక్కువ ప్రదక్షిణలు చేసి 
ప్రశాంతంగా ఉంటూ పాటలు వి-
నమంటున్నారు. మనస్సు ప్రశాం-
తంగా ఉంచుకుంటే ఉన్న రోగాలు 
తగ్గు ముఖం పట్ట దమేకాక, కొత్త 
రోగాలు దరికి చేరవంతున్నారు. 
అధిక స్వార్ధం, మొండితనం, 

అతి విచారం, అతి బద్ధకం వంటి 
అవలక్షణాల నుంచి దూరంగా 
ఉండమంటున్నారు. కారుణ్యం, 
స్నేహభావం, సేవాభావం, కృత-
జ్ఞత, హాస్యప్రియత్వం, సంతోషం, 
సానుకూల దృక్పధం పెంచుకో-
వాలంటున్నారు. 
      వైద్య నిపుణులు కొన్ని సూచ 
నలు ఇస్తు న్నారు. వాటిని పాటిస్తే 
సుఖజీవితాన్ని అనుభవించవ-
చ్చును. 
  - నాకు వయసైపోయింది అని 
చింతించకండి. మీ మరణం మీ 
చేతుల్లో  లేదు. సానుకూల దృక్ప-
ధంతో మనుగడ సాగించండి. 
- మీవద్ద  సొమ్ము, స్తిరాస్తు లను 
వెంటనే పిల్లలకు ఇవ్వకండి. మీ  
ఖర్చులకు వాడుకునేలా ప్రాధాన్య 
త ఇవ్వండి. 
- నలుగురితో కలవండి. సరదాగా 
గడపండి.
- మారుతున్న పరిస్థితులకు 
అనుగుణంగా మీరూ మారండి.
- స్వార్ధాన్ని  విడనాడి, మానవతా 
దృక్పధంతో మంచి పనులకు 
నాంది పలకండి.
- మరణం వస్త ుందని భయపడి 
విచారంలో మునగకండి. ఎవరై 
నా ఎప్పుడో ఒకప్పుడు మరణిం-
చాక తప్పదు.
-          శతృత్వాన్ని వీడండి. పగ, 
ద్వేషాలు వదిలి అందరినీ మీ 
కుటుంబంగా భావించండి.
- మీరు బాధ్యతగా చేయవలసిన 
పనులు, సమయపాలనతో పూర్తీ  
చేసుకోండి.

సుదీర ్ఘ జీవన ప్రయాణంలో అందరూ సమానమే

* నలభై ఏళ్ల వయసులో:
   ఉన్నత విద్యావంతులు - సాధారణ విద్యావంతులు - ఇద్దరూ సమానమే. సంపాదనలో ఎదుగుదాలనే 
సమాజం గుర్ తిస్త ుంది.

* ఏభై ఏళ్ల వయసులో:
   అందమైన దేహం- అందవిహీనం మధ్య తేడా చాలా స్వల్పం. శరీరం మీద మచ్చలు, ముడతలు దా-
చిపెట్టలేం . ఇప్పటివరకు అనడంతో వచ్చిన గౌరవాన్ని కాపాడుకోవటానికి తంటాలెన్నో పడాల్సివస్త ుంది.
*అరవై ఏళ్ల వయసులో:

   ఉన్నత శ్రేణి జీవితం - సాధారణ జీవనం - రెండూ ఒకటే - పదవీ విరమణ తర్వాత బంట్రోతు కూడా 
పలకరించకపోవచ్చు.

* డెబ్భై ఏళ్ల వయసులో:
  విశాల భవంతి - సాధారణ జీవితం - రెండూ ఒకటే - కీళ్ళ నేప్పులతో కదలలేని స్థితి - సేద తీరటానికి 
ఓ మూలాన చిన్న స్థలం చాలు.

* ఎనభై ఏళ్ల వయసులో:
  ధనం ఉన్నా లేకపోయినా ఫర్వాలేదు. ఎంత డబ్బున్నా - స్వంతంగా ఎక్కడా ఏమీ ఖర్చు పెట్టలేం .

* తొంభై ఏళ్ల వయసులో:
  నిద్ర - మెలుకువ రెండూ ఒకటే. సూర్యోదయం - సూర్యాస్తమయం - రెంటినీ లెక్కించడం తప్ప ఏం 
చేయాలో కూడా తెలియదు.
                                                          అందం తో వచ్చే మిడిసిపాటు  
                                                          ఆస్తు లతో వచ్చే అహంకారం
                                                          విద్యాధికతతో గొరవాన్ని ఆశించడం
                                                          కాలగమనంలో మన కళ్ళముందే కనుమరుగయ్యే సత్యాలు

        సుదీర ్ఘ జీవన ప్రయాణంలో అందరూ సమానమే.
                     అందుకే ఒత్తిడులకు దూరంగా ఉంటూ
                                    అనుబంధాలను పదిలపరచుకుంటూ
                                                     జీవనంలోని మాధుర్యాలను ఆస్వాదిద్దాం .

( Lesson-8)
Unit - 1
Dr. Chilakamarthi. Durga Prasada Rao
మన చుట్టూ  ఎంతో మంది వ్యక్తు లు ఎన్నో వస్తు వులు ఉండటం మనం
చూస్తున్నాం  . ఒక వస్తు వు లేదా వ్యక్తి  యొక్క ఉనికి ఎక్కడో తెలుసుకోవాలన్నా
, ఎవరికైనా తెలియజేయాలన్నా మనం కొన్ని పదాలు నేర్చుకోవలసి ఉంటుంది .
అవి ఇప్పుడు నేర్చుకుందాం .

Unit--1
पुरत: (పురత:) x पृष्ठत: (పృష్ఠ త:)
वामत: : (వామత:) x दक्षिणत: (దక్షిణత:)
उपरि (ఉపరి) x अध: (అధ:)
1. पुरत: = ముందు---before/ facing/ In front (of)
2. पृष्ठत: = వెనుక---Behind
3. वामत: = ఎడమప్రక్క ---Left side
4. दक्षिणत:= కుడిప్రక్క ---Right side
5. उपरि = పైన -- above/over/ upon / on
6. अध: = క్రింద --- down / down ward /below / under
Examples:
1. गृहस्य पुरत: देवालय: अस्ति = గృహస్య పురత: దేవాలయ: అస్తి
(A temple is in front of the house)
2. गृहस्य पृष्ठत:ग्रन्थालय: अस्ति = గృహస్య పృష్ఠ త: గ్రంథాలయ: అస్తి
(A library is behind the house)

సంభాషణ సంస్కృతం
డాక్టర్ . చిలకమర్ తి దుర్గా ప్రసాద రావు 

3. गृहस्य वामत: व्यायामशाला अस्ति = గృహస్య వామత: వ్యాయామశాలా
అస్తి (A gymnasium is on the left side of the house)
4. गृहस्य दक्षिणत: पाठशाला अस्ति = గృహస్య దక్షిణత: పాఠశాలా అస్తి
(A school is on the right side of the house)
5. .गृहस्य उपरि कार्यालय: अस्ति = గృహస్య ఉపరి కార్యాలయ: అస్తి
(An Office is on the house)
6. गृहस्य अध: जलागार: अस्ति = గృహస్య అధ: జలాగార: అస్తి
(A sump is under (beneath) the house.
మీరు మీ ఇంట్లో  గాని ఇంటిబయట గాని ఒకచోట నిలబడి మీ చుట్టూ  ఏఏ
వస్తు వులు ఎక్కడెక్కడ ఉన్నాయో వివరిస్తూ  వాక్యాలు తయారు చేయండి

Unit-2
इत: -- तत: -- कुत:?
1. इत: ( ఇత:) -- From here/hither
2. तत: (తత:)-- From there
3. कुत: ? (కుత: ) -- From where
4. इत: तत: (ఇత: తత:) = to and fro / hither and thither
Examples:
1. अहम ्इत: गच्छामि (అహం ఇత: గచ్ఛామి) = I go from here
2. स: तत: आगच्छति (స: తత: ఆగచ్ఛతి) = He comes from there
3. गङ्गा कुत: प्रवहति? (గంగా కుత: ప్రవహతి ?) = From where does the
river Ganges flow?
4. शुनक: आहारार्थं इत: तत: परिभ्रमति = శునక: ఆహారార్థం ఇత: తత:
పరిభ్రమతి (A dog is roaming hither and thither for food)
పైన పేర్కొన్న పదాలు ఉపయోగించి మీకు వీలైనన్ని వాక్యాలు చెప్పండి .

                                                                                                               (To be continued)

  శివాయ విష్ణు రూపాయ 
శివరూపాయ విష్ణవే అన్న విధంగా 
దేవుడు ఒక్కడేనని వారిలో 
భేదాభావాలు లేవని బేళూరులోని 
చెన్నకేశవ స్వామి విష్ణు ఆలయం, 
దగ్గరలోని హళేబీడులోని ఈశ్వర 
శివాలయాలు చాటుతూ వ�ైష్ణవం 
శైవం ఏకమనే సిద్ధ ాంతాన్ని 
చాటుతూ ఏకంసత్విపర్ా  బహుధా 
వదంతి అనే సనాతన ధర్మ 
సిద్ధ ాంతానికి నిదర్శనం.

క్రీ.శ.12`13 శతాబ్దముల 
కాలంలో ‘‘హో యసలులు’’ 
కర్ణా టక ప్రాం తాన్ని పాలించారు. 
బేళూరులోని అత్యంత ప్రసిద్ధమ�ైన 
చెన్న కేశవాలయం అంతర్, బహిః 
ప్రకారాలప�ై ద్వారములప�ై ప�ై 
కప్పులప�ై స్తంభాలప�ై కొన్నిచోట్ల  
అత్యంత రమణీయంగా, 
కళాత్మకంగా ఎన్నో శిల్పాలు 
చెక్కబడినాయి. చోళరాజులప�ై 
తన విజయ చిహ్నంగా 
విష్ణు వర్ణన చక్రవర్తి ఈ ఆలయాన్ని 
నిర్మించాడని తెలుస్తు న్నది. 
గర్భగుడి నక్షతర్ా కారంలో 
నిర్మింబడిరది. ఇక్కడనున్న దైవం 
కేశవమూర్తివి, చెన్న కేశవుడని, 
విజయ నారాయణుడని కూడా 
వ్యవహరిస్తా రు.

ఆచార్య మత్స్యరాజ హరగో-

విశ్వవిఖ్యాతమ�ైన 
బేలూరు`హలీవీడు
ఆలయాల అద్భుత 
శిల్ప కళావ�ైభవం

క్రీ.శ.1397లో రెండవ హరిహరుని 
కాలంలో ఏడంతస్తు ల గోపుర 
ద్వారం నిర్మింపబడిరది. తర్వాత 
కాలంలో చెన్నకేశవ ఆలయం 
ప్రాం గణంలోనే, గర్భగుడికి 
వెనుకవ�ైపున సౌమ్యనాయక 
మందిరం, ఆండాళ్మందిరం కల్యాణ 
మంటపం నిర్మింపబడ్డా యి. ప్రవేశ 
ద్వారం 65 అడుగుల ఎత్తుం ది. 
ఆలయంలో ప్రవేశించగానే 
మూడున్నర అడుగుల ఎత్తు న్న 
గరుడ విగ్రహం కనబడుతుంది. 
దేవాలయ నిర్మాణం 
నక్షతర్ా కారంలో గావింపబడిరది. 
మందిర ముఖద్వారానికి 
ఇరువ�ైపుల మనుషులప�ైకి 
దుముకుతున్న భయంర మృగం 
చిత్రించబడిరది. ‘‘హో యసల’’ 
అంటే మానవ రక్షణార్థ భయంకర 
మృగాన్ని చంపడమని అర్థమట. 
ఇక్కడే నరసింహ స్వామి విగ్రహం 
మలచబడియుంది. ఇరువ�ైపుల 
దశావతార చితర్ా లున్నాయి. 

ఇలాంటివి ఈ ఆలయంలో 24 
ఉన్నాయి. ఎడమ చేతిలోని 
దర్పణములో ఉన్న తన 
సౌందర్యాన్ని చూసుకుంటూ, 
కుడిచేతితో తన చీర 
మడతలను సరిచేసుకుంటున్న 
దర్పణసుందరి, కుడిప్రక్కన ఉన్న 
ఆమె చెలికత్తె  కోతిని, దర్ా క్షపళ్ళను 
పట్టు కొని నిలుచుంది. ఎంతో 
సహజంగా చిత్రించారు. 
అందమ�ైన అప్సరసలను వివిధ 
భంగిమల్లో  రంగపంచమి, మర్కట 
మోహిని, కాళీయమర్దనం, 
మోహినీ భస్మాసుర, వీణాపాణి, 
మాధవకేశవ, జనార్ధన 
మొదలుగాగల విష్ణు మూర్తి 
చితర్ా లు, క�ైలాసాన్ని ఎత్తు తున్న 
రావణుడు, బ్రహ్మదేవుడు, 
అష్టభుజ గణేశ, గజాసుర మర్దన, 
సప్తా శ్వరథారూఢుడైన సూర్యుడు, 

మత్స్యయంతర్ా న్ని చేధిస్తు న్న 
అర్జు నుడు, రతిదేవి` మన్మథ 
చితర్ా లు, నృత్యభంగిమల్లో  
నాయికలు, విషకన్య, 
నవరసభరితమ�ైన భంగిమల్లో  
స్త్ రీల చితర్ా లు ఎన్నో ఆలయ 
పర్ా కారాలప�ై రమ్యంగా 

మలచబడినాయి. చిలుకతో 
మాట లాడుతున్న సుందరి, 
తమలపాకు వేసుకుంటున్న స్త్ రీ, 
ప్రియునిరాకక�ై ఎదురుచూస్తు న్న 
నాయకి, వేటకు వెళ్తు న్న స్త్ రీ, 
కేశాలంకరణ చేసుకుంటున్న స్త్ రీ, 
నాట్యకత్తె , సన్యాసిని, పాడుతున్న 

స్త్ రీ మురళిని మ్రో గిస్తు న్న స్త్ రీ, 
వాయులిన వాయిస్తు న్న 
స్త్ రీ, వేటాడు తున్న స్త్ రీలు, 
స్నానగృహంనుండి బయటికి 
వస్తు న్న స్త్ రీ, సిగను ముడి వేస్తు న్న 
స్త్ రీ ఈ విధంగా ఎన్నో భంగిమల్లో  
స్త్ రీ దర్శనమిస్తుం దిక్కడ.

చెన్న కేశవాలయంలో 48 
స్తంభాలున్నాయి. ఒక్కొక్క 
స్తంభముప�ై విభిన్న రీతుల్లో  
చక్కడాలున్నాయి.  ఈ 
రీతిగా అత్యంత కళాత్మకంగా 
నిర్మితమ�ైన మందిరాలు మన 
దేశంలో బహుకొద్ది .

హళేబీడు ఆలయాలు

బేళూరుకు 16 కిలోమీటర్ల 
దూరంలో ‘‘హళేబీడు’’ ఆలయా 
లున్నాయి. హో యసల 
చక్రవర్తు లచే నిర్మితమ�ైన 
ఈ దేవాలయాలు, బేలూరు 
ఆలయముల వలెనే ఉంటాయి. 
కళలో కూడా సౌమ్యం 
గోచరిస్తుం ది. క్రీ.శ. 12`13 
శతాబ్దా లముతో హళేబీడు 
హో యసలులకు రాజధానిగా 
ఉండిరది. హో యసలేశ్వర 
మందిర బహిః పర్ా కారాలప�ై 

రామాయణ మహాభారత 
గాథల ననుసరించి చెక్కబడిన 
చితర్ా లున్నాయి. శ్రీకృష్ణ  లీలలు, 
ప్రహ్లా ద చరిత్ర, అభిమన్యుని 
పద్మవ్యూహం, క�ైలాస పర్వతము 
నెత్తిన రావణుడు మొదలుగాగల 
చితర్ా లు మనల్ని ముగ్దుల్ని  
చేస్తా యి.

దక్షిణ భారతదేశ చరిత్రలో ద్వార 
సముద్రంగా విఖ్యాతి గాంచిన నేటి 
హాళేవీడు పన్నెండవ దశాబ్దంలో 
హో యసల రాజులకు రాజధానిగా 
ఉండేది. ఈ హళేవీడు ఆలయ 
కళను దర్శించేందుకు అనేక 
దేశాల నుండి యాత్రికులు 
విశేషంగా వస్తుం టారు. ఒకానొక 
నాడు వ�ైభవోపేతంగా విరాజిల్లిన 
ద్వార సముద్రం నేడు కుగ్రా మంగా 
ఉండిపో యింది. ‘‘హాళేబీడు’’ 
అంటే పాడుపడిన గ్రా మమని 

అర్థమట.

ఇక్కడి ఆలయ నిర్మాణం 
విశిష్ఠ స్థా యిలో జరిగింది. 
ఆలయానికి గోపురాలు కాని, 
గోపుర కలశాలుగాని లేవు. 
విఖ్యాతమ�ైన హో యసలులో 
బేళూరు చెన్న కేశవాలయంలో 
గుడిలోపల శిల్పకళా చాతుర్యం 
ప్రదర్శింపబడితే, హాళేబీడు 
ఆలయంలో మాత్రం బయటి 
భాగంలోనే కళాఖండాలు 
మ ల చ బ డి యు న్నా యి . 
నక్షతర్ా కారంలో కోణాల్లో  
మలచబడిన ఆలయం ప�ైకప్పు 
హో యసలుల కళావిధానపు 
విశేషతను తెలియజేస్తుం ది. 
భూతలం నాలుగడుగుల 
ఎత్తు నున్న వేదికప�ై ఆలయ 
నిర్మాణం జరిగింది.

హో య స లే శ్వ రు ని 
నైశాలేశ్వరుడని కూడా 
వ్యవహరిస్తా రు. శాంత 
లింగేశ్వరలింగం, హో యసలేశ్వర 
శివలింగం రెండూ ఒకే ఆలయంలో 
ప్రక్క ప్రక్కన ఉన్నాయి. దేవాలయ 
కుడ్యాలప�ై విశేషంగా  మనల్ని 
ఆకర్షించేవి నరసింహావతార 
దృశ్యాలు హో యసల రాజులను 

నరసింహస్వామి ఆరాధ్యదైవం. 
అందువల్ల  ప్రహ్లా దచరిత్ర 
మొత్తం శిల్పకళా ఖండాల్లో  
రమ్యంగా మలచబడిరది ` 
భారత రామాయణ గాథలు 
శివలీలలు, క్షీరసాగర మధనం 
శ్రీ కృష్ణా వతార ఘట్టా లు అభి 
మన్యుని పద్మవ్యూహ ప్రవేశం 
క�ైలాస పర్వతాన్ని ఎత్తు తున్న 

రావణాసురుడు తదితర పౌరా 
ణిక గాథాచితర్ా లు అత్యంత 
రమణీయంగా చిత్రించారు 
శిల్పులు. ఒక మాటలో చెప్పా 
లంటే దేవాలయ బహీః కుడ్యా 
లప�ై శిల్ప నిర్మాణానికి అను వ�ైనా 
అన్ని స్థలాల్లో ను శిల్పులు తమ 
ప్రతిభను వెల్లడిరచారు.

గర్భాలయ బాహ్య ద్వారాలకు 
ద్వారపాలకులు, తోరణాలు, తీగల 
చిత్రించబడినాయి. శివలింగాల 
కెదురుగా మహో న్నతమ�ైన నందీ 
విగ్రహాలున్నాయి. దేవాలయ 
కుడ్యాల్లో  ఒక వరుసన గుర్రా లు, 
మరొక వరుసన ఏనుగులు, ఇంకో 
వరుసలో రథాలుండి చతురంగ 
సేనను సూచిస్తుం టాయి. ముఖ 
ద్వారం వద్దనున్న బసవేశ్వరుని 
వెనుకభాగంలో పదడుగుల 
ఎత్తు గల సూర్యభగవానుని 
విగ్రహం ఉన్నది. ఇక్కడ ఉన్న 
శిల్పాలన్నీ అతి సున్నితమ�ైనవి. 

ఇవన్నీ కళాప్రియుల 
హృదయాలప�ై చెరగని ముద్ర 
వేసాయి. ఇక్కడ వసతి 
గృహాలు, భోజనశాలలున్నాయి. 
మ ధ్య త ర గ తి 
యా త్రి కు ల క ం దు బా టు లో 
ఉ ం టా యి . 
హో యసలేశ్వరాలయం ఏకశిలా 
నిర్మితమ�ైనట్టిది. దగ్గర్లో ని 
పార్శ్వనాథ జైన దేవాలయంలోని 
పదిహేను అడుగుల ఎత్తు గల 
దిగంబర పార్శ్వనాథుని 
నల్ల రాతి విగ్రహం ఆకర్షణీయంగా 
ఉంటుంది. ఏడు తలల నాగరాజు 

జైన విగ్రహానికి ఆచ్ఛాదన 
కల్గిస్తు న్నట్లు  ఈ విగ్రహం 
మలచబడిరది. మంటపంలో 
పండ్రెండు స్తంబాలు నల్ల రాతితే 
నిర్మింపబడ్డా యి.  అద్దంలోవలె 
ప్రతిరూపాన్ని వీటిలో 
చూడగలిగినంత నునుపుగా 
ఉంటాయి. అందువలనే బేళూరు 
` హళేవీడు ఆలయాల శిల్పకళా 
వ�ైభవం విశ్వవిఖ్యాతమ�ైనట్టిది. 
మన దేశంలోని దర్శనీయ 
స్థలాల్లో  పర్ా ముఖ్యం వహిస్తు న్న 
ఆలయాలు.



48 జూన్ 2023

    చైతన్యం  గళ్ళ నుడికట్టు  - 1



49జూన్ 2023








